
MINUTI

Il-Minuti tal-Laqgħa Nru. 27 li saret fit-2 ta’ Frar, 2005 ġew konfermati.

THE CHAIRMAN (Onor. Jason Azzopardi): Qabel ma ngħaddu għall-ewwel item li għandna fuq l-aġenda,  xtaqt ninforma lil sħabi tal-kumitat li rċevejna żewġ riżoluzzjonijiet adottati mill-Parlament Ewropew, datati Ottubru 2004 u kif nagħmel is-soltu, se npoġġihom fuq il-mejda biex kull membru jkollu aċċess għalihom.  Qed nirriferi għal:

Resolution on the appointment of a member of the European Court of Auditors -  (C6-0116/2004 – 2004/0811(CNS)), adottata mill-Parlament Ewropew fit-28 ta’ Ottubru, 2004; u

Resolution on transmissible spongiform encephalopathies and animal nutrition, adottata mill-Parlament Ewropew  fit-28 ta’ Ottubru, 2004.

Inħossni wkoll fid-dover li niċċirkola dokument li rċevejt mingħand Pierre Lequiller, membru parlamentari li konna ltqajna miegħu meta tlajna delegazzjoni Pariġi f’Ġunju ta' l-2004.  Hawn si tratta ta’ informazzjoni dwar "A constitutional revision prior to Ratification of the Treaty establishing a Constitution for Europe”,  dokument imħejji mill-European affairs committee tal-Parlament Franċiż.  

Niġbed l-attenzjoni b’mod partikolari għal paġni 10 u 11 ta' dan ir-rapport,  fejn hawn l-argumentazzjoni dwar jekk il-Kostituzzjoni Franċiża tibqax jew le suprema fid-dawl ta’ artikoli minn 1 sa 6 tat-Trattat Kostituzzjonali għall-Ewropa.  Hawn argumenti interessanti ħafna kemm mil-lat politiku kif ukoll mil-lat legali,  anke in vista ta’ ċerta ġurisprudenza tal-qorti, fosthom il-każ ta’ Costa vs Enel, pero` hemm oħrajn ukoll.  Il-Franċiżi bħalna huma ġelużi għall-kostituzzjoni tagħhom u dawn jaslu għall-konklużjoni li t-Trattat Kostituzzjonali ma jinċidix fuq is-supremazija tal-Kostituzzjoni Franċiża.  Allura mingħajr ma nikkummenta aktar fuq ix-xenarju politiku Malti, xtaqt inġib dan id-dokument għall-attenzjoni ta’ dan il-kumitat.

Issa qabel ma ngħaddu għal preżentazzjoni minn uħud mill-membri tad-delegazzjoni li ħadu sehem fl-aħħar assemblea parlamentari tal-Kunsill ta’ l-Ewropa, xtaqt nifraħ pubblikament u  mhux f’ismi biss imma żgur għan-nom tal-membri ta’ dan il-kumitat, lill-Onor. Jeffrey Pullicino Orlando u lill-Onor. Leo Brincat.  L-Onor. Pullicino Orlando reġa’ ġie kkonfermat viċi-president ta’ l-assemblea parlamentari tal-Kunsill ta’ l-Ewropa, unur prestiġjuż kemm għalih personali kif ukoll għal Malta, waqt li l-Onor. Leo Brincat  ġie maħtur għall-ewwel darba  viċi-president tas-sotto-kumitat dwar il-Lvant Nofsani u allura nawgurawlhom lit-tnejn li huma għal din il-ħatra tagħhom.   

Nistieden lill-Onor. Pullicino Orlando biex jagħmel il-preżentazzjoni tiegħu.  


Preżentazzjoni miLL-Membri tad-delegazzjoni għall-Assemblea Parlamentari tal-Kunsill ta’ l-Ewropa

  ONOR. JEFFREY PULLICINO ORLANDO:  Se nagħti rapport qasir ħafna dwar ix-xogħol li sar mid-delegazzjoni għall-assemblea parlamentari tal-Kunsill ta’ l-Ewropa fl-ewwel parti tas-sessjoni ordinarja ta’ l-2005, imbagħad kollegi oħra tiegħi jagħtukom aktar dettalji dwar kumitati speċifiċi li attendew għalihom.  Ir-rapport ktibtu bl-Ingliż u bil-permess tagħkom se naqra siltiet minnu. 

The delegation was made up of me myself, Robert Arrigo, Joe Debono Grech, Joe Falzon, Leo Brincat and Helen D’Amato.  The delegation was present for  the first three days of the session. Our delegates attended the meetings of their respective political group on Monday morning.  

Items on the agenda during the first day were: A statement from Mr Hastings, president of the OSCE parliamentary assembly; Communication from Terry Davis, secretary general of the Council of Europe on the state of the Council of Europe;  Reports on the observation of the presidential elections in the Ukraine and the Palestinian Authority; u A debate on genetically modified organisms.

Waqt id-debate fuq il-GMOs -  personalment sibtu debate interessanti ħafna - kien hemm speċi ta’ diżgwid bejn il-kumitat tal-kultura, xjenza u edukazzjoni u l-kumitat ta’ l-environment, agriculture and regional and local affairs, diżgwid fis-sens li l-kumitat ta’ l-ambjent jidhirlu li għandu jkun hemm miżuri stretti fil-konfront tal-GMOs, filwaqt li l-kumitat tal-kultura, xjenza u edukazzjoni jemmen li m’għandniex inkunu  daqshekk stretti għall-fatt li l-GMOs jistgħu jfissru titjib ekonomiku radikali, speċjalment fil-konfront ta’ l-użu ta' pestiċidi. Tapprezzaw li qed inkun konċiż għax debates ikun hemm ħafna. 

On Tuesday morning we had a debate on the conflict over the Nagorno-Karabakh region.  At the end of the sitting a commemorative ceremony was held on the 60th anniversary of the liberation of Auschwitz.   Attendejna għal din iċ-ċerimonja u ta’ min wieħed jgħid li llum l-ġurnata hemm monument f’post promimenti ħafna, faċċata tal-Palais de l’Europe, monument li jfakkar il-vittmi tal-kamp ta’ konċentratment ta’ Auschwitz.    

The third sitting held on Tuesday afternoon started off with an address by President Yushchenko of the Ukraine, followed by a very healthy question and answer session.  Waqt din il-question and answer session kien hemm parteċipazzjoni partikolari min-naħa tad-delegati Russi u Polakki,  fejn allura anke tara t-tħassib tar-Russi fil-konfront ta’ l-iżviluppi f’dak li għandu x’jaqsam mal-politika ta' foreign affairs ta’ l-Ukrajna.   Nafu bid-diżgwid bejn żewġ ir-reġjuni ta’ l-Ukrajna, fejn reġjun minnhom kien u għadu jappoġja lir-Russja u r-reġjun l-ieħor jappoġja bil-miftuh lill-West.  Ovvjament il-president il-ġdid iktar jappoġja l-politika tal-West.  

Fil-fatt kien unur li attenda l-President Yushchenko għal din il-laqgħa, effettivament l-ewwel laqgħa li għamel barra minn pajjiżu. Yushchenko wera l-apprezzament tiegħu għall-għajnuna li ngħata mill-Kunsill ta’ l-Ewropa, fejn kien hemm anke monitoring ta’ l-elezzjonijiet ta' l-Ukrajna mill-istess kunsill u assigura lil kulħadd li se joqgħod attent għad-drittijiet ta’ kull minority group li hemm fl-Ukraine, aħseb u ara issa kemm se joqgħod attent aktar għal dik is-sezzjoni tal-poplu li tappoġġa lir-Russja.

The next item on the agenda was the protection of human rights in Kosovo which discussion I chaired.  The last item on the agenda for the third sitting focused on the circumstances surrounding the arrest and prosecution of leading Yukos executives.  Hawnhekk nista’ ngħid li r-rapporteur juri t-tħassib tiegħu fil-konfront ta’ dak li qed jiġri fis-sitwazzjoni li jinsab fiha Mikhail Khodorkovsky, cioe’ il-proċessi ġudizzjarji li qed iseħħu fil-konfront ta’ Khodorkovsky, dak  li kien il-managing director ta’ Yukos.  Ir-rapporteur jistaqsi lill-membri tal-ġudikatura Russa għaliex m’humiex jittieħdu l-istess passi kontra enti oħra simili għall-Yukos li fir-returns ta’ l-income tax  tagħhom, użaw l-istess metodi li rrikorrew għalihom id-diriġenti tal-Yukos. Evidentement it-tħassib hu fis-sens li jista' ikun hemm xi political motivation wara l-manuvrar fil-konfront ta’ Khodorkovsky. 

The fourth sitting held on Wednesday morning was dominated by a debate on the prospects for peace in the Middle East.  There was also the election of a judge to the European Court of Human Rights, with respect to Serbia and Montenegro and a communication from the committee of ministers to the parliamentary assembly, presented by Adam Daniel Rotfeld, Poland's minister of foreign affairs and chairman of the committee of ministers.  This was also followed by a question and answer session.  

Our delegates attended various committee meetings throughout the first part of the ordinary session, notably the economic affairs committee.  Kien hemm iktar minn laqgħa waħda ta' l-economic affairs committee, bħalma kien hemm fil-każ tal-kumitati l-oħra li jaqgħu fi ħdan il-Kunsill ta' l-Ewropa.  F'laqgħa partikolari minnhom li attendejna għaliha jiena u l-Onor. Robert Arrigo, l-Ambaxxatur Ċiniż għall-Kunsill ta' l-Ewropa għamel preżentazzjoni u spjega t-tħassib li għandha ċ-Ċina fil-konfront ta' l-iżviluppi ekonomiċi li jistgħu jseħħu fil-futur bejnha u l-membri tal-Kunsill ta' l-Ewropa.  Tkellem ukoll fuq il-prospetti ekonomiċi taċ-Ċina fis-snin li ġejjin u tana rendikont ta' dak li seħħ f'dan il-pajjiż ġgant f'dawn l-aħħar snin.  Il-preżentazzjoni tiegħu kienet impressjonanti ħafna u ma setax jonqos, Mr Chairman.

Id-delegati tagħna attendew ukoll għall-kumitat tas-social health and family affairs, għal dak ta' l-environment, agriculture and local and regional affairs u għal dak tal-kultura, xjenza u edukazzjoni li għalih attenda l-Onor. Joe Falzon.  L-Onor. Leo Brincat attenda għal-laqgħa tal-political affairs committee u, kif diġa` semma ċ-Chairman,  għandu l-unur jgħid li ġie maħtur viċi president tas-sotto-kumitat tal-Middle East fi ħdan l-istess kumitat.  

Mr Chairman, naf li l-Onor. Brincat  u l-Onor. Joe Falzon qegħdin hawn preżenti u m'għandix dubju li jixtiequ jgħidu xi ħaġa fuq ix-xogħol tagħhom.  Grazzi.

  THE CHAIRMAN:  L-Onor. Leo Brincat.

  ONOR. LEO BRINCAT:  Mr Chairman, anke jien se nipprova nkun fil-qosor ħafna.  Quddiem il-political affairs committee kellna rapport dwar it-3rd summit tal-Kunsill ta' l-Ewropa li se jiġi organizzat f'Mejju li ġej.  Il-kumitat ħejja sensiela ta' rakkmandazzjonijiet u hawnhekk m’iniex se naqrahom kollha imma se nissolleva biss ħames punti li jidhirli li huma l-iktar relevanti. L-ewwelnett dan it-3rd summit se jsir simbolikament fis-60 anniversarju mit-tmiem tat-tieni gwerra dinjija u l-15-il anniversarju mill-proċess ta' transformazzjoni demokratika fl-Ewropa Ċentrali u l-Ewropa tal-Lvant.  

Li hemm importanti huwa - u dan forsi jaffettwana għax aħna flimkien ma' pajjiżi oħrajn għad għandna diversi konvenzjonijiet li għadhom ma ġewx ratifikati - li l-Kunsill ta' l-Ewropa fis-summit se jipprova jieħu pożizzjoni biex jagħti deadlines għas-signature u għar-ratifika lil dawk il-pajjiżi li m'għamlux hekk s'issa.  Anzi jekk jista' jkun se jorbothom biex jirregolarizaw il-pożizzjoni tagħhom sa qabel is-summit li kif għedt se jsir f'Mejju, Mr Chairman.  

Is-summit se jisħaq ukoll fuq il-fatt li għandha tispiċċa d-diviżjoni bejn l-hekk imsejħa Ewropa antika u dik ġdida, anke għax illum fil-Council of Europe qegħdin 46 Member States, wara li ġew aċċettati ħafna mill-pajjiżi ta' Eastern and Central Europe u allura d-diviżjoni bejn old Europe and new Europe hija forsi iktar aċċentwata milli hija fl-Unjoni Ewropea.  

L-aħħar punt ta' relevanza huwa li s-summit qed jitlob li jkun hemm dibattitu  fil-parlamenti nazzjonali dwar il-Council of Europe u dwar is-summit innifsu u dan jekk jista' ikun għandu jsir qabel is-summit, ħalli wieħed jagħti iktar political impetus lis-summit u biex is-suġġerimenti li jersqu fis-summit ma jiġux biss mill-kapijiet tal-gvern tal-pajjiżi rispettivi imma jiġu wkoll mill-parlamentari tal-parlamenti nazzjonali.  

Għal dik li hija ħidma tal-kumitat tal-political affairs u tas-subcommittee tal-Middle East  li jaqa' taħt l-istess kumitat, ġie approvat rapport ta' l-osservaturi li kien hemm min-naħa tal-Kunsill ta' l-Ewropa għall-ħatra ta' president tal-Palestinian Authority.  Tajjeb li wieħed jgħid li dan ir-rapport sar b'koperazzjoni bejn il-parliamentary assembly u bejn 'l hekk imsejħa Venice Commission, li kif jaf kulħadd kienet rappreżentata għal din l-okkażjoni minn Dr Ugo Mifsud Bonnici.  Neħħi xi ftit irregolaritaijiet żgħar, ir-rapport kien wieħed pożittiv u overall il-konklużjoni kienet li l-elezzjonijiet kienu fair u li l-istandards demokratiċi ġew osservati.  

Li kien interessanti wkoll hu li fil-political affairs committee - imbagħad ukoll saħansitra fl-assemblea parlamentari - ġie approvat rapport interessanti ħafna dwar il-Middle East, compiled bħala rapporteur minn Mikhail Margelov mill-Federazzjoni Russa, head tal-European Democratic Group.  Li laqatni kien li kull min tkellem, kemm fil-political affairs committee kif ukoll fil-plenarja, kollha laqqgħu dan ir-rapport bħala wieħed mill-aktar rapporti bilanċjati fuq il-Middle East li qatt tressaq quddiem il-Council of Europe f'dawn l-aħħar snin.  

Ir-rapporteur  anke ħareġ b’suġġeriment konkret fejn stieden lill-political affairs committee, li taħtu jaqa' il-Middle East sub-committee, biex dan is-sub-committee, iktar milli jibqa' just a talking shop kif kien s'issa, jiżvolġi f'forum tripartitiku, fejn jitlaqqgħu flimkien parlamentari kemm mill-parliamentary assembly tal-Council of Europe, kemm mill-Knesset kif ukoll mill-Palestinian Legislative Council, bid-differenza li filwaqt li dawn qabel kienu jattendu f'kapaċita` strettament ta' osservaturi, issa jibda jkollhom an equal footing - għallinqas f'dan is-sotto-kumitat - bid-dritt li jitkellmu daqs il-membri tal-Council of Europe u saħansitra bid-dritt li jagħmlu proposti konkreti dwar kif titfassal kemm l-aġenda kif ukoll il-ħidma futura tas-sotto-kumitat.  Fil-fatt b'konsultazzjoni mal-president tas-sotto-kumitat li hu mill-Azerbaijan,  diġa` bdejna konsultazzjonjiet dwar il-fattibilita` li jkun hemm fact-finding mission fil-Middle East,  speċjalment wara l-iżviluppi li kien hemm dan l-aħħar. 

Ir-rapport ta' Margelov jagħmel sejħa enfatika fuq l-Unjoni Ewropea,  fuq l-Istati Uniti u anke fuq ir-Russja biex jassumu rwol iktar attiv fil-proċess tal-paċi.  Margelov talab biex ikun hemm rispett għall-UN Charter u talab biex ikun hemm konsultazzjoni iktar stretta fid-deċiżjonijiet li jittieħdu fil-quartet mal-European partners, ħalli l-proċess forsi finalment iwassal għal żvilupp b'pass iktar imgħaġġel lejn il-paċi bejn l-Israel u l-Palestinian Authority.   Apparti minn hekk, kien hemm qbil li għandu jiġi mistieden il-President ta' l-Awtorita` Palestinjana għall-assemblea parlamentari - possibbilment għal-laqgħa t'April u jekk mhux ta' April għal dik ta' Ġunju - u kien hemm qbil ukoll li jintbagħtu osservaturi min-naħa tal-parliamentary assembly tal-Council of Europe għal-local municipal elections li sejrin isiru fil-Palestina f'Ġunju, l-istess kif kienu ntbagħtu għall-Palestinian presidential elections. Mr Chairman, xtaqt nagħmel kumment żgħir b'żieda ma' l-introduzzjoni interessanti ta’ l-Onor. Jeffrey Pullicino Orlando. 

Jien ukoll kont impressjonat bl-intervent li għamel Victor Yushchenko u naħseb li fit-tweġibiet li ta, tefa' dawl fuq il-kwestjoni ta' l-adeżjoni prospettiva ta' pajjiżu fl-Unjoni Ewropea.  Hu għamilha ċara li mhux se jkun hemm attentat min-naħa ta' pajjiżu biex jidħlu fl-Unjoni Ewropea qabel ma jkunu avvanzaw aktar fil-proċess ta' riformi f'dawk li huma istituzzjonijiet demokratiċi, ekonomiċi u legali tal-pajjiż.  Mill-interventi li saru minn kelliema li ġejjin minn pajjiżi membri ta' l-Unjoni Ewropea, wieħed seta' jieħu l-impressjoni li l-Unjoni għadha daqsxejn lukewarm dwar il-prospetti ta' sħubija ta' l-Ukrajna u ngħid dan għal tliet raġunijiet. L-ewwel ħaġa għax l-Unjoni Ewropea għadha qed tiddiġerixxi l-proċess tat-tkabbir ta' l-Unjoni; it-tieni nett għax għad trid tindirizza l-issue tat-Turkija b'mod aktar frontali; u t-tielet nett għax tħoss li ma jagħmilx sens li tieħu l-Ukrajna on board qabel ma tiżgura li r-riformi u l-proċess ta' riformi li l-Ukrajna titkellem dwarhom effettivament jiġu fis-seħħ jew jibdew jiġu fis-seħħ.  

Biex nikkonkludi ngħid li min-naħa tiegħu, Yushchenko qal li mhux biss jixtieq iżomm a balancing act bejn Brussell u Moska imma jixtieq ukoll li jdaħħal lil pajjiżu fid-WTO, possibbilment sa l-aħħar ta' din is-sena, għalkemm personalment narah overoptimistic minħabba r-riformi enormi li għad irid jagħmel.  Kif qal tajjeb l-Onor. Jeffrey Pullicino Orlando, Yushchenko ntrabat f'kuntest tal-Council of Europe li jirrimedja għall-inġustizzji li kien hemm, kemm fil-qasam tal-media kif ukoll fil-qasam tad-drittijiet individwali fl-Ukrajna, ħwejjeġ dawn li sal-lum dejjem kienu a major source of concern fost il-parlamentari tal-Council of Europe.  

  ONOR. JEFFREY PULLICINO ORLANDO:  Mr Chairman, għar-rigward ta' dak li qal l-Onor. Leo Brincat, l-Onor. Anton Tabone għadu kif għaddieli kopja ta' ittra li ntbagħtet mill-president ta' l-assemblea parlamentari tal-Kunsill ta' l-Ewropa, fejn hawnhekk qed jitlob lill-iSpeaker tal-Kamra tad-Deputati biex kemm jista' ikun jinkoraġġixxi lill-parlament nazzjonali biex jorganizza dibattitu li allura jagħti impetus għat-3rd summit li semma l-Onor. Brincat.  

  THE CHAIRMAN:  L-Onor. Joe Falzon.

  ONOR. JOSEPH FALZON:  Mr Chairman, ningħaqad ukoll mal-kap tad-delegazzjoni, l-Onor. Jeffrey Pullicino Orlando u ma’ sieħbi l-Onor. Leo Brincat biex nirringrazzjak ta’ din l-opportunita`.  

Tista’ tgħid li din l-ewwel sezzjoni għas-sena 2005  kienet waħda mpenjattiva u fruitful ħafna għall-assemblea kollha.  Fis-sessjoni plenarja ġew diskussi diversi affarijiet li diġa` ssemmew hawn u allura m’iniex se noqgħod nidħol fid-dettall, pero' f'kumitati oħrajn li jien qiegħed rappreżentant fihom, fosthom il-kumitat tal-kultura, xjenza u edukazzjoni kien hemm diversi diskussjonijiet.  

Fost l-items li kien hemm fuqnett ta' l-aġenda tal-kumitat tal-kultura, xjenza u edukazzjoni kien hemm il-cultural heritage, kemm f'sens ta' heritage arkitettoniku kif ukoll mil-lat ta' lingwa u tradizzjonijiet.  Huwa importanti li dan il-wirt kulturali kollu ma nħalluhx jintilef, speċjalment fejn tidħol the culture of minor settlements,  kif deskritti mill-assemblea tal-Kunsill ta' l-Ewropa. Dawn huma l-iżjed li qegħdin at risk minħabba l-fatt li ma jkunx hemm min jirrapreżentahom fuq id-diversi kumitati.  

Għal dak li għandu x’jaqsam mal-wirt arkitettoniku, qegħdin jiġu ssuġġeriti bosta ideat.  Waħda mill-ideat li l-iżjed tispikka hija li jkun hemm tax incentives għal dawk l-iżviluppaturi, jekk nistgħu nsejħulhom hekk,  li jieħdu ħsieb il-wirt kulturali fl-iżvilupp ta' proġetti li jkunu qegħdin jagħmlu.  Naħseb li din hija idea tajba mhux biss minħabba l-fatt li jibqa' jinżamm il-wirt arkitettoniku per se, imma anke għaliex ma jintilef xejn u l-proġett li jkun se jiġi ddisinjat ikun marbut ma' l-istil oriġinali.  Apparti dan, dawn huma affarijiet li diffiċli biex wieħed jinkorraġġihom jekk mhux b'inċentivi fiskali minħabba li l-ispejjeż involuti huma kbar ħafna.  

Fuq quddiem nett ta' l-aġenda ta' sotto-kumitat ieħor kien hemm “teenagers in distress”.  Kulħadd jaf  kif qed tiżviluppa d-dinja llum, anke  b'riferenza  għal dak li diġa` ntqal dwar the economic rise of China and the implications for Europe. Din hija parti minn dak li jista’ joħloq stress fiż-żgħażagħ minħabba biża' ta' unemployment.  Naħseb li din hija  a major issue of concern, pero` ġie diskuss ukoll kif tista' tintegra liż-żgħażagħ fl-iżvilupp soċjali. Irridu niftakru li hemm ħafna żgħażagħ li ma kellhomx jew m'għandhomx opportunita` li jiżviluppaw lilhom infushom,  minħabba li qegħdin f'ċerti settlements li m'humiex f’sitwazzjoni ekonomika tajba jew fejn m’hemmx social cohesion.  Qed jiġi rrakkmandat ukoll li fix-scenario ta' l-edukazzjoni, din għandha tkun inklusiva  biex eventwalment l-opportunita` tingħata lil kulħadd.  

Ma fadalx iżjed xi nżid għax dawk kienu l-punti prinċipali li ġew diskussi, pero` xtaqt ngħid ukoll li s-sessions kollha tal-Kunsill ta' l-Ewropa li attendejna għalihom f’dan l-Għaxar Parlament kollha fformalizzajnhom b'aġġornament fil-Kamra tad-Deputati.  Forsi l-kap tad-delegazzjoni u anke l-Onor. Brincat jistgħu jgħidulna jekk għandniex nibqgħu nżommu l-istess użanza li adottajna sal-lum, peress li donnu li se nibdew nirrapportaw lil dan il-kumitat u mhux nirrapportaw lill-Kamra.

  ONOR. JEFFREY PULLICINO ORLANDO:  Forsi l-punt hu li nippreferu li meta jkollna okkażjoni bħal-lum, nippreżentaw a common front kif fil-fatt dejjem għamilna fl-assemblea. Ovvjament jekk jien irrid nieħu aġġornament xorta nista’ nieħdu,  kif del resto jistgħu jagħmlu wkoll il-membri l-oħra.  

Nistqarr li kemm ilni fl-assemblea parlamentari tal-Kunsill ta' l-Ewropa, dejjem ħdimna għal pajjiżna u qatt ma rajna partit jew ieħor.  Jiġifieri la għandna din l-okkażjoni li nagħmlu presentation quddiem il-foreign and European affairs committee - u nirringrazzjakom ta' l-istedina tagħkom - inħossuna ħafna iktar komdi li nagħmlu dan on a bipartisan basis.  

  THE CHAIRMAN:   Fil-fatt sinċerament huwa pjaċir tagħna għaliex meta niddiskutu xi issue nemmen li nitgħallmu minnha.  Jien illejla personalment tgħallimt xi ħaġa minn kull wieħed minnkom għax ma kontx preżenti għal dawk il-laqgħat u kull deputat li ma jkunx preżenti, meta jisma' dan kollu, bilfors isir konxju ta' ċerti affarijiet.  Jiġifieri jien nirringrazzjakom talli ltqajtu magħna u din aħna nagħmluha ma' kull membru parlamentari li jsiefer fuq xogħol parlamentari, jekk xejn għall-kontabilita` u għall-informazjoni tagħna, ħalli jkun hemm ċerta kontinwita’.  

Xtaqt nagħmel mistoqsija waħda lill-Onor. Brincat, imbagħad ngħaddi l-kelma lill-Onor. Bartolo.  Tista’  tispjega fil-qosor biex xi ħadd bħali li m'huwiex fis-sotto-kumitat tiegħek, jifhem iktar x'inhu eżattament  ix-xogħol tas-sotto-kumitat dwar il-Lvant Nofsani?  

  ONOR. LEO BRINCAT:  Il-political affairs committee għandu tliet sotto-kumitati, wieħed minnhom huwa fuq il-Belarus, l-iktar pajjiż problematiku fl-Ewropa u allura qiegħed taħt constant watch min-naħa tal-Council of Europe.  Għalkemm il-qagħda fil-Belarus tiġi diskussa regolarment fil-political affairs committee, xorta waħda nħasset il-ħtieġa li saħansitra jkun hemm a sub-committee ffukat speċifikament fuq hekk.
It-tieni sotto-kumitat qabel kien jissejjaħ is-sotto-kumitat għar-relazzjonijiet mal-pajjiżi mhux membri tal-Kunsill ta' l-Ewropa.  Meta ngħidu "mhux membri" mhux infissru biss pajjiżi Ewropej li m’humiex membri, imma nkunu qed nitkellmu dwar organizzazjonijiet bħall-Ġnus Magħquda u pajjiżi bħall-Kanada, l-Istati Uniti u l-Messiku għax mid-dehra hemm xi long standing relations li ilhom hemmhekk minn ħafna qabel ma sseħibt jien mad-delegazzjoni tal-Council of Europe.  Issa proprju dan l-aħħar kien hemm żvilupp interessanti meta wħud mill-membri qalu li jekk ikun hemm sotto-kumitat "on relations with non-member states", tista’ tinstema' daqsxejn alien  u allura fis-sitting ta' Ottubru nbidel l-isem ta' dan is-sotto-kumitat biex jinstema' iktar user-friendly u issa beda jissejjaħ sub-committee for external relations.

Naħseb li t-tielet sotto-kumitat, li huwa dak tal-Lvant Nofsani,  huwa wieħed mill-iktar antiki.  Fil-bidu li sirt deputat fis-snin tmenin,   kont għamilt żmien qasir fil-parliamentary assembly u dan is-sotto-kumitat kien diġa` jeżisti u apparentement kien ilu jeżisti.   Sfortunatament meta kien hemm tensjoni fil-Middle East, kien hemm drabi fejn dan il-kumitat ma kienx jitlaqqa' u dan sabiex jiġi evitat ċertu element ta' konfrontazzjoni.  Biss jidher li f'dawn l-aħħar xhur, wara l-mewt ta' Arafat u l-ħatra ta' Abbas,  dan il-kumitat beda jiltaqa' iktar ta' spiss, kumitat magħmul minn 28 membru u prattikament fih hemm rappreżentanza ta' iktar min-nofs tal-pajjiżi membri.  

Ħafna drabi, apparti milli jagħti perspettiva dwar il-qagħda attwali kif tkun f'dak iż-żmien tal-part session, dejjem jagħti l-opportunita` lill-mistiedna osservaturi kemm min-naħa Israelita  u kif ukoll min-naħa Palestinjana, biex jagħtu l-aħħar aġġornament dwar il-qagħda fil-Lvant Nofsani.  Kien hemm żmien meta għal xi raġuni, il-Palestinjani kienu qed iħossu li qed ikun hemm ċertu bias kontra tagħhom u fl-opinjoni tiegħi iddeċidew li jkunu insulari u ma jattendux, pero` din il-pożizzjoni ilha li nbidlet. Fil-fatt f’dawn l-aħħar snin, il-Palestinjani qed jipparteċipaw b'mod iktar attiv milli kienu jipparteċipaw qabel u huwa ta' sodisfazzjon ukoll li meta jkun hemm laqgħat dwar il-Middle East, dawn jitilgħu fil-plenarja.  Għalkemm il-Palestinjani u l-Israeliti huma biss osservaturi u m'humiex membri tal-Council of Europe, xorta qed jingħataw il-fakulta` - kif ingħataw proprju din id-darba - li jindirizzaw mhux biss is-sotto-kumitat imma jindirizzaw saħansitra l-plenarja.  

Nista' ngħid li kemm meta l-Middle East jkun għaddej minn żminijiet tajbin kif ukoll meta ma jkunx, dejjem ikun hemm xi rapport għaddej.  Per eżempju, din id-darba, l-issue tal-Middle East lanqas biss kellu jitla' fuq livell plenarju, imma imbagħad kemm is-sotto-kumitat u anke l-political affairs committee ssuġġerew biex il-qagħda fil-Middle East titqajjem fil-plenarja b'ċertu sens ta' urġenza.  Meta l-bureau tal-Kunsill ta' l-Ewropa ġie biex ifassal l-aġenda għall-plenary session, aċċetta li jkun hemm dibattitu b'urġenza dwar il-qagħda fil-Middle East.  Nista' ngħid li l-issue tal-Middle East tiġi diskussa mill-inqas darba fis-sena jekk mhux darbtejn fis-sena, saħansitra fuq livell plenarju.  Ovvjament ħafna mill-ispadework inizjali jsir minn dan is-sotto-kumitat.  

Nittama li weġibt għad-domanda tiegħek, Mr Chairman.

THE CHAIRMAN:  Nirringrazzjak, Onor. Brincat.

Nibqgħu fuq is-suġġett tal-Lvant Nofsani u nieħu din l-okkażjoni biex ninforma lill-kumitat li nhar l-Erbgħa filgħodu se niltaqa' maċ-charge d'affaires Palestinjan, anke għax nixtieq nistieden lill-Ambaxxatur Palestinjan biex jiltaqa' ma' dan il-kumitat u jagħmel presentation dwar il-Palestina u l-Lvant Nofsani.  

Infatti nixtieq li jkollna laqgħa - u naf li hemm qbil dwar dan fil-kumitat - kemm ma' l-Ambaxxatur Palestinjan kif ukoll  iktar tard din is-sena, laqgħa oħra ma' l-Ambaxxatur ta’ Israel.  

L-Onor.  Bartolo.  

ONOR. EVARIST BARTOLO: Naħseb li għamilna pass 'il quddiem meta l-kollegi tagħna jiġu u jirrapportaw lil dan il-kumitat fuq il-laqgħat li jattendu meta jkunu msiefra fuq xogħol parlamentari, pero` naħseb li m'għandniex inkunu sodisfatti b'hekk biss. 

Fil-fehma tiegħi, dawn il-papers, laqgħat u diskussjonijiet li jipparteċipaw fihom membri li jkunu msiefra fuq xogħol parlamentari m'għandhomx iservu għall-personal enrichment tagħhom biss, għax dan huwa kollu materjal that should find its way into the policy-making process. Ma naħsibx li hemm sistema kif, meta delegazzjoni tiġi lura minn barra, tgħaddi l-ideat li jkunu ġew diskussi lill-ministru jew shadow minister konċernat sabiex dan kollu jservi biex jarrikkixxu d-dibattitu politiku ta' policy-making fostna.  

Naf li fuq inizjattiva personali ta' xi membru ta' xi delegazzjoni li tkun ġiet lura minn barra, dak li jkun ġieli jgħid  lil xi deputat ieħor li jkun ġab xi karti miegħu li jistgħu jkunu ta' interess għalih.  Ma naħsibx li għandha tkun daqshekk każwali imma rridu nsibu l-mod kif nagħmlu dan. Issa jekk dawn id-dokumenti ma jagħtux kas tagħhom id-deputati stess, dik għażla tagħhom.

  THE CHAIRMAN:  Jekk qed nifhem tajjeb, int qed tissuġġerixxi li jsir rapport għan-nom tad-delegazzjoni kollha u jintbagħat lill-ministru u lix-shadow minister?  

  ONOR. EVARIST BARTOLO:  Mhux neċessarjament li għandu jsir rapport.  Per eżempju, iktar qabel l-Onor. Falzon semma l-kumitat dwar il-cultural heritage, fejn hemm proposti ċari u wħud minnhom daħħalnihom fil-liġi l-ġdida tal-cultural heritage, fejn hemm, per eżempju, inċentivi fiskali biex jgħinu lil dan il-qasam. Il-fatt li jkollok paper bħal dik u tħalliha tiġri qisu xejn m'hu xejn mhux tajjeb u jekk forsi wieħed jieħu l-inizjattiva li jgħaddi kopja lil  Heritage Malta,  inkunu qed ngħinu biex dik il-ħaġa tiġi implimentata.  

  THE CHAIRMAN: Nagħmlu appell lill-membri parlamentari sħabna biex jagħtu widen u anke neħduha aħna fuq spallejna. L-Onor. Jeffrey Pullicino Orlando.

  ONOR. JEFFREY PULLICINO ORLANDO: Fuq bażi personali wieħed dejjem jista' jagħmel iktar.  Biex inkun għedt kollox, kien hemm tliet okkażjonijiet partikolari fejn stajt nara li kienu rapporti jew diskussjonijiet li forsi setgħu laqtu lil pajjiżna indirettament - għax tant ikun hemm rapporti li kieku kelli nippreżenta kull rapport lill-ministru konċernat, jispiċċa ma jagħtix kasi jew ma jagħtix kas ir-rapporti, jiġifieri wieħed irid ikun prattiku - u daparti tiegħi jien dejjem ġbidt l-attenzjoni tal-ministru konċernat.  Biss huwa fatt li kull wieħed u waħda minna jista’ ċertament jagħmel ħafna iktar f'dan ir-rigward. 

  THE CHAIRMAN: L-Onor. Brincat.

ONOR. LEO BRINCAT: Naħseb li jista' isir xi ħaġa mingħajr ma ngħabbu iktar xogħol fuq is-segretarjat għax wara kull part session, tista’ tiġi ċċirkolata lista bit-titles tad-dokumenti - is-segretarjat ikollhom kopja tad-dokumenti - u naħseb li kull deputat ġenwinament interessat jista’ jitlob kopja minn hemm. Jista' ikun hemm deputat li forsi ma jkunx il-kelliemi uffiċjali fuq xi suġġett partikolari, imma xorta jkun jinteressah dak is-suġġett u għalhekk il-lista għandha tkun ċirkolata lil kull deputat.  

Għalkemm jien m'iniex fuq il-kumitat għall-affarijiet soċjali,  naf li dan l-aħħar kien hemm paper  fuq unemployment in Europe u naħseb li din hija xi ħaġa li tinteressa mhux biss lill-ministru responsabbli mix-xogħol u lix-shadow minister, imma tinteressa lil kulħadd. B'din is-sistema, minflok toqgħod tqassam ħafna karti lil kulħadd, tqassam biss dawk il-karti li jiġu mitluba mid-deputati. 

  DR. SIMON BUSUTTIL:  Sur President, hemm żewġ punti li xtaqt inqajjem fuq dak li għadu kemm qal l-Onor. Bartolo.  Evidentement nissekonda ħafna dak li qal, fis-sens li importanti li meta xi deputat imur barra ma jmurx għall-gost u pjaċir tiegħu personali, imma jrid jiġi lura u b'xi mod jaqsam dak li jkun għadda minnu ma' ħaddieħor.  Naħseb li dak importanti, għalkemm forsi minħabba r-riżorsi limitati tagħna m’aħniex nagħmluh biżżejjed.  Biss, Mr Chairman, xtaqt naqsam żewġ ħsebijiet li ġewni f'moħħi waqt li kien qed jagħmel l-intervent tiegħu l-Onor Brincat.  

Fil-mod kif inhu organizzat il-Parlament Ewropew, wieħed isib li kull dokument li jiġi diskuss f'xi laqgħa jkun fuq il-website tal-parlament.  Issa fil-każ tagħna dan jista' isir ukoll għax jekk issir paper mill-Onor. Pullicino Orlando, tista' faċilment tiġi posted fuq il-website tal-parlament taħt il-foreign affairs committee biex allura jkun hemm aċċessibilita` sħiħa u pubblika. Huwa fatt ukoll - u din hi xi ħaġa li mill-ewwel stajt ninnota kif bdejt nattendi għal dan il-kumitat - li l-laqgħat tal-kumitati li jsiru fil-Parlament Ewropew huma fil-fehma tiegħi iktar importanti mill-plenarja - ma nafx jekk is-Sur Joseph Muscat jikkondividix dan li qed ngħid jien  - għax ikun hemm il-preżenza mhux biss tal-membri parlamentari u ta' l-amministrazzjoni tal-parlament, imma jkollok ukoll is-civil servants li fil-każ tagħna huma l-uffiċjali tal-kummissjoni. 

Ikun hemm ukoll ir-rappreżentant tal-kunsill tal-ministri u r-rappreżentant tal-presidenza ta' l-Unjoni Ewropea - fil-każ tagħna m'hemmx counterparts lokali għalihom - u jekk nieħdu s-civil servants Ewropej, l-uffiċjali tal-kummissjoni Ewropea,  dawn ikunu dejjem preżenti, jisimgħu u jsegwu d-dibattitu parlamentari u kemm-il darba jintalbu jikkjarafikaw jew iwieġbu fuq ċerti affarijiet, biex jiġi aċċertat li l-membri parlamentari jkollhom feedback immedjat fuq dak li jkunu qegħdin jgħidu.  Kultant  ikun hemm ukoll il-preżenza tal-kummissarju, l-ekwivalenti tal-ministru.  Allura l-proposta tiegħi hija -  ma nafx jekk hux possibbli - li f'dawn il-kumitati li wara kollox huma pubbliċi, ikun hemm ukoll il-preżenza ta' uffiċjali pubbliċi mill-ministeri u/jew dipartimenti rispettivi.  

Per eżempju, jekk qed nitkellmu fuq suġġetti varji ta’ ċerta importanza, bħalma qajjimtu bil-parteċipazzjoni tagħkom fil-kunsill tal-ministri, għaliex m'għandux ikun hawn uffiċjal li jirrappreżenta lill-ministeru ta' l-affarijiet barranin u jekk ikun hemm bżonn anke s-segretarju permanenti jew xi uffiċjali oħra?  Jekk qed nitkellmu fuq cultural heritage, għaliex m'għandux ikun hawn rappreżentant minn Heritage Malta biex niżguraw li dawn l-ideat tant importanti jiġu fed fil-policy-making stream?  Inkella wieħed jispiċċa joqgħod jitkellem u jirrapporta lil sħabu parlamentari biss u min hu interessat jinteressa ruħu u min m'huwiex ma jagħtix kas, mentri xogħol l-uffiċjal huwa li jinteressa ruħu bilfors.  

  THE CHAIRMAN:  Naħseb li dak li għedt inti jagħmel sens, Dr Busuttil  imma rridu nifhmu wkoll li l-problema fil-Parlament tagħna hija li aħna part-timers.    Meta jiġi uffiċjal mill-Kummissjoni Ewropea hawn jattendi seduta ta' filgħodu li tkun waqt il-ħin tax-xogħol normali tagħna, imma biex ikun hawn rappreżentant tal-ministeru  fil-għaxija,  fil-ħin li normalment jiltaqa’ dan il-kumitat, irid jiġi after office hours, jiġifieri wara li d-deputati jkunu għamlu ġurnata xogħol band'oħra.  

Is-soluzzjoni hi l-parlament jew il-kumitat jiltaqgħu filgħodu u din tista' ssir faċilment, pero` biex dan il-kumitat jew kumitati oħra jiltaqgħu dak il-ħin, ifisser li ħadd mid-deputati ma jmur għax-xogħol.  Dik hija l-verita` u ddur kemm iddur hemm terġa’ tasal.  In all fairness, irrid ngħid li ġieli attendew rappreżentanti tal-ministeru ta' l-affarijiet barranin u, for the record, l-aħħar seduta li kellna l-ġimgħa l-oħra, minkejja li l-ministru kien imsiefer fuq xogħol ministerjali, xorta attendew żewġ uffiċjali għolja tal-ministeru ta' l-affarijiet barranin.  

Hawnhekk irrid nagħmel punt u nirringrazzja partikolarment lill-Ministru Frendo għax ta' sikwit nitkellem miegħu fuq l-aġenda ta' dan il-kumitat.  Ovvjament minħabba x-xogħol ministerjali tiegħu ma jistax jattendi għal kull seduta - fil-fatt bħalissa l-Onor. Frendo huwa msiefer - pero` mill-interess li jieħu u l-koperazzjoni li nsib min-naħa tiegħu u min-naħa tal-ministeru, nista' ngħid li they leave no stone unturned biex jassistuna.  Having said that, il-kumment tiegħek ġie nnotat u nittama li  jkun hemm feedback fuqu wkoll għaliex huwa kumment validissimu.  

Sakemm m'hemmx iktar kummenti fuq dan il-punt, nista' ngħaddi għall-item l-ieħor ta' l-aġenda u ngħaddu l-kelma lis-Sur Joseph Muscat u lil Dr Simon Busuttil.  Is-Sur Muscat.

Laqgħa mal-Membri tal-Parlament Ewropew

  MR JOSEPH MUSCAT:  Mr Chairman, jiena mhux se nieħu wisq ħin għax nippreferi li nwieġeb għall-mistoqsijiet li forsi tridu tagħmluli jew għal xi kummenti li jista’ ikollkom.  L-ewwelnett nixtieqkom taċċettaw li s-Sur Grech jiġi skużat għax kellu jidħol l-isptar.  Veru li reġa’ ħareġ illejla stess, imma llum żgur ma jistax ikun magħna u safejn naf jien anke Dr John Attard Montalto bħalissa jinsab imsiefer. 

  THE CHAIRMAN:  Iva u jiena niskuża lis-Sur David Casa li ma setax jattendi għal dan il-kumitat għax qiegħed fis-sodda bl-influwenza.  

MR JOSEPH MUSCAT: Mr Chairman, se nistruttura l-intervent tiegħi billi l-ewwel insemmi fil-qosor ħafna x-xogħol li jsir fil-kumitati li jien membru fihom u mbagħad nagħti ftit informazzjoni fejn jidħlu punti ta' rilevanza għal pajjiżna.  Jien qiegħed membru fuq żewġ kumitati, il-kumitat tas-suq intern u protezzjoni tal-konsumatur u l-kumitat ta’ l-ekonomija u affarijiet monetarji.  Nibda billi nitkellem fuq il-kumitat tas-suq intern u l-protezzjoni tal-konsumatur għax naħseb li wieħed mill-iktar rapporti importanti li għaddew minn quddiem dan il-kumitat huwa dak dwar l-hekk imsejħa fair trade practices. 

Dan ir-rapport jagħmel ċerti breakthroughs fejn tidħol il-protezzjoni tal-konsumatur u prattikament kulħadd huwa favurih, anke min-naħa tal-gruppi politiċi.  Imma hemm ċerti riservi min-naħa ta’ l-Iskandinavi għas-sempliċi raġuni li f'dan il-qasam, il-leġislazzjoni Skandinava hija ferm iktar 'il quddiem minn dik Ewropea u allura dawk li għal ħafna pajjiżi Ewropej huma affarijiet ġodda - mhux għalina biss, imma anke fil-każ ta' pajjiżi li ilhom snin sħaħ membri ta' l-Unjoni - għalihom m’hemm xejn ġdid għax ilhom jagħmluhom żmien.  L-Iskandinavi raw li din tal-fair trade practices se tnaqqas il-livell li għandhom huma fejn tidħol il-protezzjoni tal-konsumatur, li fost l-oħrajn tkopri l-protezzjoni tat-tfal f'dak li għandu x'jaqsam ma' advertising.  

Kien hemm diskussjoni teknika ħafna dwar jekk wieħed għandux jitkellem dwar an average consumer or a normal consumer u x’jifhem wieħed meta jgħid an average consumer.  Ingħataw id-daqqa tal-mewt il-pyramid schemes - nittama darba għal dejjem - bil-mod kif ġiet worded id-direttiva u hemm ċerti klawsoli oħra li jirreletaw ma' one-to-one selling u affarijiet oħra.  

Direttiva oħra pjuttost teknika hija dwar ir-re-insurance u jiena  kelli diskussjonijiet ma’ l-insurance association ta’ Malta dwar l-effetti ta’ din id-direttiva fuq l-industrija Maltija. Kien hemm oqsma fejn ovvjament wieħed seta' jilħaq qbil u għaddew għas-sodisfazzjon tal-lobby ta' l-insurance u kien hemm oqsma oħra fejn aħna wkoll ridna noqogħdu attenti in order  to strike a balance between dak li jixtiequ l-insurances - mhux biss dawk lokali imma dawk barranin ukoll - u dak li jixtieq il-konsumatur.  

Fl-aħħar mill-aħħar, kull diskussjoni li jkun hemm f'kull laqgħa tal-kumitat tas-suq intern iddur mad-direttiva tas-servizzi, id-direttiva l-kbira li ħalliet warajha l-Kummissjoni Prodi,  b'mod speċjali l-Kummissarju Frits Bolkestein.   Din il-ġimgħa ttieħdet deċiżjoni li din id-direttiva m'għandhiex tintrema fid-dustbin jew terġa' ssir kompletament mill-ġdid, imma hemm bżonn ta’ redrafting drastiku tagħha.  Il-punt kuntenzjuż dwar din id-direttiva huwa dak imsejjaħ tal-country of origin għax sal-lum il-ġurnata, il-prinċipju li wieħed jipprovdi servizz f'pajjiż differenti ta' l-Unjoni Ewropea kien jibbaża ruħu fuq dak li ngħidulu mutual recognition.  

Għall-argument, jekk accountant mill-Latvja jrid imur jopera l-Ġermanja, dan irid imur jirreġistra ruħu bħala accountant jew awditur pubbliku fir-reġistru Ġermaniż.  Ovvjament ma jkunx hemm ostakli iktar milli suppost biex jiġi aċċettat f'dan ir-reġistru u mbagħad ikun jista' jibda jopera.  Il-prinċipju li kien qed jipproponi Bolkestein hu li jekk wieħed ikun reġistrat u aċċettat bħala awditur, bħala dentist, bħala kwalunkwe ħaġa oħra f'pajjiżu, fil-Latvja, fil-Lithwanja, fl-Ungerija, fl-Italja, wherever, jista' imur jaħdem fl-24 stat l-ieħor mingħajr il-bżonn li jinnotifika lill-awtoritajiet kompetenti ta' dak il-pajjiż li jkun qed jopera fih.  

Din bħal xafra li taqta' miż-żewġ naħat għax dan żgur li jagħti iktar lok għall-freedom of movement u freedom of provision of services u  tiftaħ ukoll aktar swieq għall-kompetizzjoni, imma min-naħa l-oħra l-protezzjoni tal-konsumatur tista' tiġi pperikolata xi ftit għas-sempliċi raġuni li ssir iktar diffiċli biex verament tikkontrolla l-kredenzjali ta' dak li jkun. Ċertament mhux daqshekk faċli li tikkontrolla l-kredenzjali u din tinvolvi wkoll il-posting of workers.  

Waħda mill-mistoqsijiet kruċjali li qamet kienet jekk meta ngħidu aħna kumpannija Ġermaniża tirbaħ kuntratt l-Italja u timpjega ħaddiema Pollakki biex jaħdmu fuq dak il-kuntratt, b'liema liġi se jitħallsu il-ħaddiema f'dak li għandu x'jaqsam ma’ bolla. Wara ħafna titubar, il-kummissjoni ddeċidiet li għandhom jitħallsu bir-rata tal-liġi tal-pajjiż fejn ikun qed isir ix-xogħol,  apparentement l-iktar tweġiba sodisfaċenti għal ħafna nies.  

Pero` donnu li mhux kulħadd ċert kif din id-direttiva se tiġi implimentata  u allura jidher li se tmur lura għad-drafting stage u għalhekk wieħed issa jrid jara l-prinċipji fundamentali u jerġa' jibda minn hemm, għas-sempliċi raġuni li din se tagħti inkoraġġiment kbir biex wieħed imur jipprovdi servizzi f'pajjiżi oħra mingħajr ħafna problemi.  Naturalment min-naħa l-oħra hemm il-problema tas-social dumping u affarjiet simili, Mr Chairman.

Rigward il-kumitat ta’ l-ekonomija u affarijiet monetarji, bħalissa l-qasam li qed jiġi diskuss l-iktar huwa dak li għandu x’jaqsam mas-servizzi finanzjarji, dak li jgħidulu l-qasam tal-post-financial services action plan,  fejn qed jiġi diskuss x’sura u regolamentazzjoni se jieħdu l-oqsma tas-servizzi finanzjarji fl-Unjoni Ewropea.  

Kellna wkoll diskussjoni twila ħafna dwar rapport mill-iktar interessanti, magħmul mil-Liberali Olandiża Sophia In’t Veld, fejn ġie diskuss l-istate aid.  Bla dubju ta’ xejn, qamu ċerti kontroversji imma l-prinċipju li ġie aċċettat u li fuqu tfassal ir-rapport - biex issa jgħaddi lura għand il-kummissjoni bħala l-fehma tal-Parlament Ewropew - hu li ċerti sussidji fuq attivitajiet minuri jew relattivamet żgħar,  m’għandhomx għalfejn jgħaddu mill-manglu tal-burokrazija ta’ Brussell.  Hemm ċerti areas - wieħed għad irid jiddefinixxi dawn l-areas - fejn jistgħu jingħataw sussidji mingħajr il-bżonn li wieħed joqgħod jinnotifika lill-awtoritajiet u jġib l-approval u dan kollu. 

F’kuntest iktar ġenerali, din id-diskussjoni daħħlitna fil-kwestjoni dwar jekk għandhiex tibqa’ jew le d-distinzjoni bejn dawk li bl-Ingliż jgħidulhom services of general interest u services of general economic interest, differenza sottili ħafna li ħafna drabi kull Stat Membru jagħmilha skond kif jaqbel lilu. Sal-lum il-ġurnata huwa importanti li ssir distinzjoni bejniethom għaliex fuq service of general interest, ma tgħoddx il-liġi tal-kompetizzjoni, filwaqt li fuq service of general economic interest tgħodd.  

Biex nagħti eżempju ta’ borderline case jew ta’ każ li ma tistax tikklassifikah l-istess madwar l-Unjoni Ewropea kollha, insemmi l-isptar.  Aħna l-ewwel ħaġa li tiġina f’moħħna hi li l-isptar  huwa a service of general interest, imma llum ċerti sptarijiet privati li jipprovdu servizzi bħall-kirurġija estetika jaħdmu fid-dinja tal-kompetizzjoni ħielsa.   Allura fejn se taqta’ linja?  

Eżempju ieħor huwa li fi Franza jikkonsidraw is-swimming pools muniċipali bħala servizz soċjali filwaqt li għal ħafna pajjiżi oħra, inkluż aħna, a gym and a community swimming pool għadhom meqjusin bħala an economic activity.  Jiġifieri hemm diskussjonijiet kbar dwar dan u allura mbagħad tiġi waħedha l-mistoqsija: Hemm għalfejn nibqgħu nagħmlu din id-distinzjoni?  Din imbagħad iddaħħlek f’diskussjoni wiesgħa ħafna u  jien naħseb li se tieħu l-ħames snin kollha kemm huma tal-Parlament Ewropew.

Rapport ieħor li qed infassal jien stess u se nkunu qed nivvotaw fuqu ġimgħatejn oħra, huwa dwar money laundering and terrorist financing.  Din hija t-tielet direttiva f’dan il-qasam maħruġa mill-Unjoni Ewropea u l-punti l-iktar saljenti tagħha huma li din tintroduċi l-iffinanzjar tat-terroriżmu bħala att kriminali u li fuqu jridu jittieħdu l-passi mill-Member States differenti.  Mil-lat ta’ informazzjoni fuq dan il-qasam, safejn naf jien, jien u David Casa biss qegħdin nagħmlu rapport. Ma nafx jekk Simon Busuttil hux qed jagħmel xi rapport jew ġiex assenjat xi rapport differenti.  

Naturalment jiena ppruvajt nieħu in konsiderazzjoni kemm jista’ ikun l-aspett lokali.  Dan sar billi għamilt kuntatt kemm ma’ l-MFSA biex nara l-effetti min-naħa tagħna bħala pajjiż u kif ukoll mal-financial intelligence unit imwaqqfa f'Malta. Apparti minn hekk, qsamt  informazzjoni direttament mal-gvern permezz ta’ l-Ambaxxata Maltija fi Brussell.  Jien naħseb li hawn warrabna l-politika għal kollox u rajna x’inhu verament l-interess tal-pajjiż. 

Ovvjament, għamilt ukoll konsultazzjonijiet internament mal-partit li nappartjeni għalih u naħseb li ssettjajna mod ta’ kif verament nistgħu naħdmu għax rajna x’emendi jistgħu jsiru u  x’inhuma l-affarijiet li jaqblu għal  Malta.  Hemm punti speċifiċi li m’iniex  se noqgħod indejjaqkom bihom bħal, per eżempju, meta għandha ssir due diligence jew tal-beneficial owner, ta’ min verament huma l-kontijiet, fejn trid tagħmel l-investigazzjoni, il-kwestjoni dwar l-accountability ta' persuni politiċi, eċċ. 

Kif għedt, il-punt kruċjali kollu hu l-introduzzjoni ta’ l-iffinanzjar tat-terroriżmu.  Hawnhekk tidħol kwestjoni importanti. L-iffinanzjar tat-terroriżmu ma tistax taqbdu bl-istess mod kif taqbad jew tipprova taqbad il-flus tal-money laundering, għax dan huwa essenzjalment proċess fejn flus maħmuġin tipprova tagħmilhom indaf.  Min-naħa l-oħra, it-terrorist financing ħafna drabi huwa mod fejn il-flus indaf tipprova tagħmilhom maħmuġin.  

Per eżempju, kellna preżentazzjoni interessantissima u ġew ikellmuni tal-Wolfsburg Group, li allura jirrappreżentaw l-akbar għaxar banek li joperaw fl-Ewropa.  Huma għamlu eżerċizzju fejn ikkalkulaw kemm ġiet tiswa l-operazzjoni tal-11 ta’ Settembru.  Fil-fatt din ġiet tiswa’ $200,000 lit-terroristi, ammont irriżorju.  Dawn ippruvaw jaraw jekk kienx jirnexxilhom jaqbduhom, imma ma kien hemm l-ebda mezz kif jagħmlu dan, anke with the benefit of hindsight. 

Bank wieħed partikolari rnexxielu jittraċċa każ suspettuż li mbagħad ġie rrapportat, każ ta’ miljunarju Alġerin li joqgħod Pariġi u li kien bagħat $15,000, relattivament ċuċata, lin-neputi tiegħu f’California biex jieħu flying lessons. Imma sa l-10 ta’ Settembru ta’ l-2001, transazzjoni simili żgur li ma kienet tqajjem l-ebda suspett. Allura huwa ferm iktar diffiċli biex verament tittraċċa dawn il-flus u ħafna drabi l-gvern irid jagħti l-intelligence biex jistaqsi x'inhu jsir fi transazzjonijiet ta' individwi.  

Per eżempju, waħda mill-affarijiet li l-iktar li jinqdew bihom huma l-vejikoli taċ-charities u hemm problema għax jekk wieħed jinzerta b'isem Għarbi, kulħadd jibda jissuspetta fih u allura tidħol il-kwestjoni tad-diskriminazzjoni. Illum il-ġurnata huwa ferm aktar diffiċli minn qatt qabel li biex flus maħmuġin mid-droga  jew minn xi ħaġa oħra  jagħmluhom indaf.  Iċ-challenge l-kbira hija kif tagħmel biex tittraċċa dawn il-flus indaf li ħafna drabi jinġabru litteralment minn nies li jkunu jemmnu f’kawza ġusta.  

Fl-aħħarnett bħalissa għaddejja l-kwestjoni dwar il-budget ta’ l-Unjoni Ewropea mill-2006 ‘il quddiem, imma naħseb li Dr Simon Busuttil jista' jgħid iktar fuq il-financial perspectives. Jien li nista' ngħid hu li min-naħa Laburista huwa Louis Grech  l-iktar li qiegħed jaħdem f’dan il-qasam. M’hemmx dubju li fuq din m’hemmx party divide u se nagħmlu dak kollu li nistgħu biex Malta tieħu dak li ħaqqha mill-budget li ġej.  

Hemm diskussjoni kbira ukoll dwar il-pjan ta’ Lisbona u naħseb li r-rapport li se jkun qed jinteressana mill-viċin huwa dak dwar it-tassazzjoni tal-kumpanniji li se jiġi ppreżentat dalwaqt.  Ovvjament  il-Franċiżi  mill-ġdid se jippruvaw jippuxxjaw kemm jista’ ikun għal tassazzjoni komuni għall-kumpanniji madwar l-Unjoni Ewropea kollha.  Imma hemm oppożizzjoni kbira minn inħawi oħra, fosthom  l-Ingliżi u anke aħna u jiena personalment ma naqbel xejn magħha lanqas.

Min-naħa tad-delegazzjonijiet, jien qiegħed il-viċi president tad-delegazzjoni għall-Belarus, fejn għandhom problemi ta’ barra minn hawn.  M’huwiex daqshekk faċli li ssir another French Revolution hemmhekk għax il-mod kif dawn in-nies huma brainwashed huwa inkredibbli. In-nies tal-pajjiż huma beżgħana ħafna u m’huwiex faċli li jkollhom aċċess għal ċerta informazzjoni, għaliex li jaraw fuq it-televiżjoni u li jaqraw fuq il-ġurnali huwa mmoniterjat kważi fuq il-livell tal-Korea ta’ Fuq.  Ġieli jkun hemm sitwazzjoni fejn jien ikolli nikkomunika direttament ma’ l-oppożizzjoni ta' hemmhekk, imma llum il-ġurnata lanqas għadna nużaw l-e-mail għaliex l-e-mail li nibgħat illum jirċevuha ġurnata wara u din tkun imbagħbsa. L-istess ħaġa jiġri meta huma jkunu jridu  jikkomunikaw miegħi.  

Issa se nkunu qegħdin nagħmlu pjan ta’ azzjoni li forsi jiġi approvat ġimgħatejn oħra. Qegħdin nipproponu lill-kummissjoni tliet punti ewlenin, cioe' li tiġi msaħħa l-visa ban fuq uffiċjali għoljin tar-reġim ta’ Lukashenko, li r-reġim jiġi rikonoxxut uffiċjalment bħala dittatorjat u l-iffriżar ta’ l-assi ta' nies ewlenin fir-reġim.

  THE CHAIRMAN:  Prosit ferm u ngħaddi issa għal Dr. Busuttil.

  DR. SIMON BUSUTTIL: Jien qiegħed insegwi erba’ kumitati fil-Parlament Ewropew u membru ta’ żewġ delegazzjonijiet.  Se ngħid xi ħaġa fuq kull kumitat li jien membru tiegħu.  

L-ewwelnett jien qiegħed membru sħiħ tal-kumitat dwar il-budget, li kif it-titlu stess jindika, huwa responsabbli mill-poteri li għandu l-Parlament Ewropew li japprova l-budget ta’ l-Unjoni Ewropea flimkien mal-kunsill tal-ministri. L-awtorita` fuq il-budget ta’ l-Unjoni hija maqsuma bejn il-Parlament Ewropew u l-kunsill tal-ministri. 

Hemm area waħda biss fejn il-Parlament Ewropew m’għandux poter fuq il-budget u qed nirriferi għall-compulsory expenditure fil-kamp ta’ l-agrikoltura.  Jiġifieri hemmhekk bażikament jgħid x’jgħid il-Parlament Ewropew, il-budget xorta waħda jgħaddi.  Pero` interessanti li taħt il-kostituzzjoni l-ġdida, din se tispiċċa u l-Parlament Ewropew se jiġi kompletament parti mill-awtorita` fuq il-budget. X’jagħmel il-parlament bl-awtorita` li għandu fuq il-budget?  Naturalment il-parlament jipprova jestendi l-poteri tiegħu permezz ta’ l-awtorita` fuq il-budget.

Per eżempju, kif tafu intom, il-Parlament Ewropew ftit li xejn għandu poteri fil-kamp ta’ l-affarijiet barranin, iżda għandu poteri fuq il-budget li jmur għan-nefqa fil-kamp ta’ l-affarijiet barranin.  Allura l-Parlament Ewropew jipprova juża l-poteri tiegħu biex jinfluwenza l-politika fejn effettivament poteri m’għandux.  Dan huwa kamp fejn wieħed jara l-importanza tal-kumitati dwar il-budget u fejn diskussjoni li mingħalik tkun teknika, fil-fatt ma tkun teknika xejn u ma ddumx ma tirrealizza li kull statement li jagħmel kwalunkwe individwu, ikun qed jagħmlu b’motivazzjoni politika.  

L-ewwelnett jien u  l-kollega tiegħi, is-Sur Louis Grech,  li huwa wkoll membru tal-kumitat tal-budget,  kellna uġigħ ta’ ras biex nitgħallmu l-proċedura ta' kif jaħdem il-budget u nistqarr li ħadt ħafna żmien biex nitgħallem din il-proċedura, anke għaliex il-background tiegħi wara kollox huwa dak ta’ avukat u mhux f’dan il-kamp u allura kont qisni qed nibda kollox mill-bidu f'ċertu sens.  Pero` kif dħalna aħna kien qed jiġi diskuss il-budget għall-2005 - fil-fatt kien wasal għall-approvazzjoni tiegħu - u allura ħadna l-opportunita` li għallinqas nitgħallmu l-proċedura.  F'kemm ilni ngħidilkom, il-budget ġie deċiż u ffirmat u issa bdejna bil-proċess għall-budget ta’ l-2006 u għallinqas issa nistgħu naraw il-proċess jibda mill-bidu u jimxi 'l quddiem u anke nikkontribwixxu għalih u mhux qbadna kollox minn siequ. 

Irrid ngħid li s’issa ma jidhirlix li fil-proċess tal-budget hemm xi issue kruċjali  għal Malta - veru li fih ħafna u ħafna items differenti - imma maż-żmien naħseb li aktar u aktar nies se jkollhom għarfien u se jsiru aware ta’ ċerti budgetary items fejn ikollhom xi interess.  Bħalissa qed jiġuni f’moħħi l-NGOs li forsi jkollhom interess f’budget item u hawnhekk fejn allura jibdew isibuna lilna l-MEPs iktar utli biex ngħinuhom fil-lobbying tagħhom u biex jinfluwenzaw il-mod ta’ kif jintnefaq il-budget ta’ l-Unjoni Ewropea.

Speċifikament fil-kumitat tal-budget, jien ġejt maħtur bħala rapporteur għall-fondi ta’ l-Unjoni Ewropea fir-reġjun tal-Mediterran, dak Ii hu magħruf bħala l-MEDA funding.  Pero` ż-żmien għar-rapport tiegħi għadu ma wasalx u allura għadni qiegħed nieħu l-esperjenza qabel ma nieħu din ir-responsabbilta`.  Dan kollu li kelli xi ngħid dwar il-kumitat tal-budget.

Kumitat ieħor li jien membru tiegħu huwa dak dwar il-kontroll tal-budget. Oriġinarjament jien bdejt bħala membru sostitut f'dan il-kumitat, pero` l-ġimgħa li għaddiet ġejt mgħarraf li se nsir membru sħiħ ta’ dan il-kumitat, jiġifieri bid-dritt tal-vot ukoll. Dan il-kumitat ma jiddeċedix fuq il-budget, imma jimmoniterja kif ikun qed jintnefaq il-budget u  allura f’dan is-sens huwa ferm u ferm iktar politiku mill-kumitat dwar il-budget.  Jien naħseb li tajjeb li tkun membru fiż-żewġ kumitati għaliex ikollok verament l-istampa sħiħa, għax tkun parteċipi fil-kumitat li qed jiddeċiedi dwar l-ammonti kif ukoll parteċipi fil-kumitat li jara kif qed jintnefqu l-flus ivvotati.  

M’għandniex xi ngħidu, f'dan il-kumitat jinħolqu ħafna u ħafna kontroversji dwar statements li wieħed jaqra mill-gazzetti, partikolarment dwar kif l-Unjoni Ewropea tonfoq il-flus, kif ukoll dwar statements li jsiru minn whistle blowers li normalment jispiċċaw ħażin mal-Kummissjoni Ewropea.  Per eżempju, għandi f’moħħi lil Marta Andreasen li kienet ukoll spiċċat imkeċċija fl-aħħar tas-sena li għaddiet.  Ma jistax jonqos li statements min-naħa ta’ nies bħal dawn jiġu mgħarbla sew u diskussi b’mod anke kontroversjali f’dan il-kumitat ta’ kontroll tal-budget. 
Fost il-membri ta' dan il-kumitat hemm anke personaġġi pjuttost kontroversjali, bħal Paul van Buitenen, whistle blower ieħor li xi snin ilu, fi żmien Jacques Santer, kien uffiċjal tal-kummissjoni iżda eventwalment spiċċa biex tkeċċa.  Fil-fatt kien hu li kixef l-affari li eventwalment wasslet għar-riżenja tal-kummissjoni. Wara li tkeċċa mill-Kummissjoni Ewropea,  fil-fatt kien ħareġ għall-politika u attwalment tela’ sparat u fil-fatt ġab voti biżżejjed għal żewġ siġġijiet u effettivament tella’ membru ieħor miegħu.  (Interruzzjonijiet) Jiġifieri fejn qabel Van Buitenen kien uffiċjal tal-kummissjoni, illum qiegħed bħala membru tal-Parlament Ewropew u jipparteċipa b’mod sħiħ fil-kumitat ta’ kontroll tal-budget. 
Jien f’dan il-kumitat diġa` għamilt rapport dwar il-mod kif l-Unjoni Ewropea nefqet il-flus fuq il-pajjiżi tal-PHARE,  jiġifieri t-tmien pajjiżi ta’ l-Ewropa Ċentrali u l-Ewropa tal-Lvant li daħlu magħna fl-Unjoni.  Ovvjament meta wieħed jagħmel rapport jipprova jara kif se jkun oġġettiv għall-fini tar-rapport li jkun qed jagħmel, pero` fl-istess ħin ma jistax ma jdaħħalx feles ta’ interess nazzjonali.  M’għandniex xi ngħidu, fir-rapport tiegħi dwar il-PHARE jien ilmentajt li Malta ma kellhiex l-istess trattament bħalma kellhom il-pajjiżi l-oħra li daħlu magħna fl-Unjoni fl-1 ta’ Mejju, 2004.  

Issa meta l-gruppi politiċi ma jkollhomx rapporteur jaħtru dak li jgħidulu shadow rapporteur.  Jiġifieri jekk rapporteur ikun ġej mill-grupp ta’ l-EPP,  il-European People's Party,  allura l-grupp tas-Soċjalisti jaħtru dak li jgħidulu shadow rapporteur, biex dan jara x-xogħol tar-rapporteur u jżomm kuntatt miegħu.  B'koinċidenza,  fil-kumitat tal-budget fejn jien qiegħed rapporteur fuq il-MEDA funding, ix-shadow rapporteur ta' miegħi huwa s-Sur Louis Grech.  Jiġifieri din tal-MEDA funding se tkun iddominata mill-Maltin għaliex l-ikbar żewġ gruppi politiċi fil-fatt qegħdin rapporteur u shadow rapporteur u dawn it-tnejn huma Maltin.

Fil-kumitat dwar il-kontroll tal-budget jien kont qiegħed shadow rapporteur ukoll fuq numru ta’ issues.  L-iktar issue importanti li ħdimt fuqha hija tal-budget discharge u bħalissa qed naħdem ukoll fuq id-discharge tal-budget ta’ l-2003.  Hawnhekk again tara kif intnefqu l-flus u tipprova tara li l-proċeduri jkunu iżjed trasparenti, li l-burokrazija ma tkunx daqshekk diffiċli u affarijiet bħal dawn.  F’dan il-każ ir-rapporteur huwa l-Ingliż Terry Wynn u jien qiegħed shadow rapporteur.   Fit-tielet kumitat, dak dwar l-iżvilupp reġjonali, kemm jien kif ukoll Louis Grech qegħdin membri sostituti, iżda xorta waħda ngħid għalija nagħti importanza kbira lil dan il-kumitat u dan għal raġuni ovvja.  

Bħalissa dan il-kumitat qiegħed jittratta l-kwestjoni tal-famużi fondi strutturali wara l-2006, kwestjoni  li tolqot lilna direttament.  Jiġifieri hawn qed nittrattaw proċess leġislattiv għaliex dan il-kumitat huwa involut biex isiru l-liġijiet li jagħtu seħħ għal ftehim finanzjarju.  Mela jekk ikun hemm qbil li l-fondi strutturali jkollhom daqstant allokazzjoni ta’ flus, trid issir liġi biex twaqqaf dawn il-fondi strutturali.  Aħna bdejna niddiskutu din il-materja u hawnhekk wieħed jibda jara kif fil-fatt, membri parlamentari Ewropej jirrapreżentaw l-interessi nazzjonali tagħhom b’mod pjuttost sfaċċat u allura m’għandniex niddejqu aħna nagħmlu l-istess ħaġa, Mr Chairman.  

Ma jistax jonqos li f’din it-tip ta’ diskussjoni jkun hemm bosta punti ta’ interess li jolqtu direttament lil Malta mil-lat finanzjarju, l-aktar ħaġa importanti l-kwestjoni tal-famuża statistika - xi  ħaġa li anke qiegħda tiġi diskussa fil-media proprju f’dawn iż-żminijiet - u jekk nieħdu l-aħħar statistika uffiċjali available ta’ l-Unjoni Ewropea  li  tkun fuq medda ta’ tliet snin, insibu li  din hija għas-snin 2000, 2001 u 2002.  Issa abbażi ta’ din l-istatistika, wara l-2007 Malta ma tibqax tikkwalifika għal objective one status, jiġifieri għall-akbar ammont ta’ flus available.  

Biss jekk wieħed jieħu l-aktar statistika riċenti, mhux l-aktar statistika uffiċjali riċenti - forsi mingħajr il-kelma "uffiċjali", għaliex fil-fatt hemm data preliminari għall-2003 - ikun ifisser li Malta għat-tliet snin 2001, 2002 u 2003 flimkien, terġa’ tidħol taħt objective one.  Litteralment Malta qiegħda titbandal bejn li tkun taħt objective one u bejn li ma tkunx u allura, b’mod l-iktar ċar, l-argument  tiegħi u  ta’ sieħbi  huwa li jekk se jkun hemm deċiżjoni dwar min hu objective one, trid tagħti importanza żgur għal dan il-mument. Jiġifieri d-deċiżjoni m'għandhiex tittieħed fuq statistika antika a skapitu ta’ statistika riċenti. 

Jekk illum, skond l-iktar statistika riċenti, pajjiż ikun taħt objective one, mela ma tistax tgħidlu li mhux qiegħed taħt objective one għax l-istatistika antika toħorġu minn objective one status.  Dan huwa l-argument li jien qiegħed nipprova nimbotta mhux fuq bażi ta’ kumitat, iżda anke individwalment ma’ membri differenti u naħseb li hawnhekk hu fejn il-MEPs jistgħu jkunu utli ħafna għall-gruppi politiċi li jappertjenu għalihom.  Jiġifieri m’għandix dubju li jien għandi ċerta influwenza fuq il-grupp politiku li nappartjenu għalih, iżda m’għandix l-istess influwenza fuq, per eżempju, il-grupp kbir l-ieħor  tas-Soċjalisti,  li min-naħa l-oħra għandu influwenza fuqu Louis Grech.

It-tieni punt f’dan il-kumitat huwa t-trattament speċjali għall-gżejjer fejn il-proposti jgħidu li gżira,  inkluż gżira stat bħalma hi Malta, għandha tingħata ċertu trattament.  Bħalissa t-trattament previst huwa li s-ceiling - il-capping  tal-flus li tagħtik l-Unjoni Ewropea - jiżdied bi ftit.  Jiġifieri jekk l-Unjoni Ewropea normalment tagħtik Lm75 minn Lm100, f’dan il-każ tagħtik plus 10%.  Jiġifieri hawnhekk qed nitkellmu mhux eżattament fuq kemm tagħtik l-Unjoni Ewropea bħala overall quantum, imma kemm tagħtik għal proġetti individwali.  L-overall quantum jibqa’ l-istess imma l-flessibbilta` tikber xi ftit.  Naturalment din hija ħaġa li aħna nilqgħuha u naqblu magħha, pero` m’aħniex daqstant sodisfatti.  Jiġifieri jien nippretendi li jekk nammettu li gżira minnha nnfisha għandha ċerti żvantaġġi ġeografiċi, allura r-risposta li trid tingħata trid tkun xi ftit aħjar minn din.

L-aħħar punt li huwa importanti għalina f’dan il-kumitat huwa kif jitqassmu l-fondi taħt il-fond ta’ koeżjoni.  Kif tafu intom, il-fondi ta’ koeżjoni jmorru għal proġetti infrastrutturali fil-qasam ta’ l-ambjent u tat-trasport.  Hawnhekk jidher li l-mod ta’ kif jitqassmu l-fondi jxaqleb a favur min għandu popolazzjoni kbira u territorju kbir.  M’għandix dubju li dan it-tip ta’ kriterju ovvjament sar qabel ma dħalna aħna u mingħajr il-ħsieb li jiżvantaġja lilna, pero` huwa fatt li issa la dħalna fl-Unjoni jidher li d-distribution key - din hi l-frażi teknika li tintuża – hi ta’ żvantaġġ għal min għandu popolazzjoni żgħira u territorju żgħir, b’densita` għolja ta’ popolazzjoni u aħna ovvjament qegħdin nagħmlu l-punt li din għandha tiġi rranġata.

Hemm imbagħad kumitat ieħor li jien involut fih bħala membru sostitut, il-kumitat responsabbli għat-tħejjija tal-pożizzjoni tal-Parlament Ewropew fuq il-famużi financial perspectives, jiġifieri l-budget ta’ l-Unjoni Ewropea għal bejn l-2007 u l-2013.  Dan huwa kumitat importanti ferm u appuntu hu ppresedut minn Josep Borrell  u bħalissa hemm għaddejja diskussjoni lively ħafna.  Anke bejn il-membri parlamentari, hemm ħafna punti ta’ diverġenza kemm bejn il-gruppi politiċi u anke fi ħdan l-istess gruppi.  Per eżempju, jien għandi nuqqas ta’ qbil ma’ nies fl-istess grupp tiegħi għaliex hawnhekk  litteralment kulħadd jiġbed għal xawwatu.  F'dan il-kumitat xogħli hu li nara li dak li jgħid il-Parlament Ewropew ikun kemm jista’ ikun viċin tal-pożizzjoni li għandna aħna bħala pajjiż.

Issa fil-qosor ħafna se ngħaddi għaż-żewġ delegazzjonijiet li jien membru tagħhom, waħda minnhom dik għall-pajjiżi tal-Maghreb, li tagħha jien qiegħed viċi-president, delegazzjoni importanti minħabba li titfa’ ħarstha lejn l-aspett Ewro-Mediterranju.  Diġa` dħalt ħafna fuq dan is-suġġett u ma rridx nieħu ħin iktar, għax fuq kollox naqbel ma’ dak kollu li qal l-Onor. Brincat u ngħid li bażikament din hi l-istess politika li nipproġetta jien f’dan il-kumitat.  F’Mejju li ġej, din id-delegazzjoni se tkun qed tagħmel żjara fil-pajjiżi tal-Maghreb u allura se tkun l-ewwel esperjenza tiegħi li mmiss b’idejja u nara bl-iktar mod dirett l-esperjenza ta’ dawn il-pajjiżi.  F’dawn id-delegazzjonijiet aħna jkollna kuntatt pjuttost istituzzjonali, imma qegħdin nippruvaw  bħala parlamentari  li mhux biss indaħħlu d-dimensjoni parlamentari, iżda ndaħħlu wkoll id-dimensjoni ta’ soċjeta` ċivili li fir-reġjun Ewro-Mediterranju nħoss li hija pjuttost karenti.  Din hija d-dimensjoni li aħna nimbottaw ‘il quddiem meta nitkellmu ma’ dawn il-pajjiżi.

Fl-aħħarnett, fid-delegazzjoni l-oħra li qiegħed fiha jien, dik ta' l-Assemblea Parlamentari Ewro-Mediterranja, qegħdin ħamsa nirrappreżentaw lil Malta - għax mill-Parlament Ewropew hemm jien u Louis Grech u mill-Kamra tad-Deputati hemm Dr. George Vella, Mario Galea u Michael Asciak – u allura dan huwa forum li fih jiltaqgħu Maltin ġejjin minn aktar minn  istituzzjoni waħda.  L-ewwel laqgħa uffiċjali ta’ din l-assemblea se ssir ix-xahar id-dieħel fil-Kajr u nittama li jattendu l-kollegi mill-parlament nazzjonali. Bħalissa qegħdin jiltaqgħu wkoll it-tliet kumitati ta’ din l-assemblea li fihom qed jattendu l-istess rappreżentanti li semmejt, fis-sens li fil-kumitat politiku hemm George Vella, fil-kumitat ekonomiku hemm jien u Michael Asciak u fil-kumitat dwar l-affarijet kulturali hemm Louis Grech u Mario Galea. Issa għandi xi punti li xtaqt nagħlaq bihom, Mr Chairman. 

L-ewwelnett f’dik li hija kordinazzjoni tal-pożizzjoni Maltija, naħseb li qegħdin pjuttost on the same wavelength fuq issues ta’ natura teknika.  L-iktar MEP li naħdem miegħu mill-qrib min-naħa tal-Partit Laburista huwa Louis Grech u nista’ ngħid li qatt ma kien hemm l-iċken diverġenza bejnietna.  Naħdem ħafna ukoll mar-rappreżentant permanenti ta’ Malta fi Brussell u l-ġimgħa d-dieħla anke se jkollna laqgħa bejn l-MEPs kollha u l-prim ministru, meta Dr. Gonzi jitla’ fuq żjara fi Brussell u nittama li huwa wkoll jagħtina briefing fuq il-laqgħat importanti li se jkollu proprju dwar il-kwestjoni tal-fondi. 

Punt ieħor li xtaqt insemmi huwa li hemm ċerti liġijiet - u l-kollega tiegħi hawnhekk semma bosta liġijiet li qiegħed jimmoniterja fil-kumitati tiegħu - li aħna lanqas nistgħu nsegwuhom għaliex lanqas qegħdin inlaħħqu mal-kumitati li qegħdin fihom u hawn niġi għall-punt tal-limitazzjoni tagħna. Hemm 20 kumitat tal-Parlament Ewropew u aħna qegħdin ħames deputati biss. Waħda mil-liġijiet li hija importanti ferm għalina hi l-working-time directive, li safejn naf jien taqa’ taħt il-kumitat soċjali u f'dan il-kumitat m'hemmx MEP minn Malta.  Jiġifieri hawnhekk trid iżżomm ruħek au courant u din m’hijiex xi ħaġa tant faċli minħabba l-limitazzjonijiet eżistenti, Mr Chairman. 

  THE CHAIRMAN:  Grazzi ħafna.  Xtaqt nieħu l-punt tal-budget u l-allokazzjoni tal-fondi għal wara l-2006. Il-pożizzjoni tal-Gvern Malti hija ċara u nista’ ngħid li hemm qbil ukoll dwar l-assertivita` ta’ pajjiżna, pero` xtaqt nagħmel ftit domandi fuq dan il-punt. Kemm hija aġġornata l-istatistika tal-eurostat? Sa liema sena hi aġġornata?  Hemm xi preċedent għall-każ ta’ Malta, fejn il-GDP ma ġiex ikkalkolat fuq l-aħħar ċifri uffiċjali?  

L-aħħar domanda hija forsi ftit diretta, pero` inħoss li għandi nagħmilha fid-dawl ta’ ċerti kummenti li anke smajt minn uħud mill-MEPs. X’inhu l-assessment tagħkom ta’ Danuta Hübner,  fis-sens ta’ kemm din il-kummissarju - naf li intom għamiltulha diversi domandi fil-Parlament Ewropew - għandha grip tar-realta` li qed jgħix pajjiżna f’dan l-isfond?  

L-Onor. Bartolo.

  ONOR. EVARIST BARTOLO:   Jien il-ġimgħa l-oħra kont Brussell għal laqgħat ma’ diversi uffiċjali tal-kummissjoni u qamet il-kwestjoni tal-financial perspectives.  Tqajmu ċerti punti u xtaqt inġibhom għall-attenzjoni ta’ l-MEPs, anke jekk probabbli jafuhom,  imma ta’ min iżommhom f’moħħu minħabba l-mod ta’ kif jidher li qed tintlagħab il-logħba, Mr Chairman. 

L-ewwelnett jien ħadt l-okkażjoni biex nagħmilha ċara li fil-każ ta' pajjiżna għandhom jagħtu kas - u apposta kont tekniku, imma ma kontx politiku u wżajt il-lingwaġġ li jużaw istituzzjonijiet   bħall-UN, l-IMF u l-World Bank - kwestjonijiet ta’ vulnerabilita` u d-diskors kollu li jsir dwar small island states.  L-uffiċjal ma kien impressjonat xejn b’dan id-diskors u qalli li jekk se jibdew jagħmlu hekk magħna, iridu jibdew idaħħlu variables ġodda.  Anke semma punt li tassew inkwetani, ta' kif il-commission tara l-financial perspectives u din sa ċertu punt twieġeb anke waħda mill-mistoqsijiet tiegħek, Mr Chairman, dejjem jekk għandu raġun dan l-uffiċjal.  

Il-commission jaslu għall-bażi ta’ x’għandhom jagħtuna, kif spjegajt inti, sa l-2002.  X’ħin jien semmejtilhom it-2003, qaluli li tard wisq u li ma jistgħux.  It-timeframes tagħhom huma li sa Ġunju jkollhom id-draft lest u li sa Diċembru jkun hemm qbil.  Allura qed jgħidu li l-istream ta’ l-istatistika ta’ l-Unjoni Ewropea għall-2003, li terġa’ tniżżel il-GDP tagħna taħt l-average ta’ 75.9%, se tkun lesta tard wisq għax se tkun available għad-decision makers fil-commission in January 2006. Jiġifieri dan hu l-argument li se jagħmlu l-commission u li allura skond huma se jkun tard wisq biex jikkalkulaw il-financial perspectives fuqhom.  

Fl-istess ħin hu għamilha ċara li fl-aħħar mill-aħħar il-kunsill tal-ministri se jiddeċiedi.  Jiġifieri l-messaġġ huwa ċar u jekk irridu nibqgħu ngawdu minn objective one funds, trid issir ħafna pressjoni politika b’kull mod li  nistgħu għaliex fl-aħħar mill-aħħar id-deċiżjoni se tittieħed fil-kunsill tal-ministri.  Dan qal li ma jistgħux ma jagħtux kas tal-messaġġ mibgħut mill-kunsill tal-ministri, imma żgur li l-commission se jagħmlu reżistenza u se jibbażaw il-pożizzjoni tagħhom fuq din.  Għax għalihom l-istatistika ta’ l-2003 tidħol on stream in January 2006 u allura jkun tard wisq biex jikkalkulaw il-GDP tagħna.  Dan qed ngħidu għax tajjeb li wieħed ikun jaf x'inhu l-argument tal-commission, Mr Chairman.

  MR JOSEPH MUSCAT:  Dan mhux il-kumitat tiegħi u allura m’iniex se nidħol f’ħafna teknikalitajiet, biss nikkonferma dak li għadu kemm qal l-Onor. Bartolo.  Il-feedback li għandi jien hi li a political decision must be taken, xejn iktar u xejn anqas.  Għalhekk issa verament wasalna għall-mument tal-prova u kulħadd across the board irid jiġbed ħabel wieħed.

Tajjeb li wieħed jgħid li fi żmien Michel Barnier, il-kummissjoni kienet qed taħseb biex tbiddel is-sistema kollha kemm hi fejn ma tibqax il-75% u lanqas jibqgħu l-objectives one, two u three imma jsiru tipi oħra ta’ riforma li sal-lum il-ġurnata għadhom ma seħħewx.  

  DR. SIMON BUSUTTIL: Ħalli nikkumenta ftit fuq l-interventi li saru u nibda dwar kemm hija aġġornata l-istatistika tal-eurostat.  L-aħħar statistika available hija għas-sena 2002.  

   The Chairman:  Qed tgħid għal Malta?

  DR. SIMON BUSUTTIL:  Le, mhux għal Malta biss. Milll-eurostat toħroġ regional statistics kemm fuq Malta u kif ukoll fuq pajjiżi oħra u meta jiġu biex jieħdu deċiżjoni fuq fondi,  joqogħdu fuq regional GDP statistics u  mhux tal-pajjiż sħiħ.  Tinsewx li objective one status mhux marbut ma’ pajjiż - ħalliha li għall-fini tagħna aħna xorta meqjusa bħala reġjun wieħed,  għall-fini ta’ objective one at NUTS 2 level, pero` hemm bosta pajjiżi oħra li huma maqsumin f’varji reġjuni at NUTS 2 -  u allura wieħed irid jara l-istatistika uffiċjali tal-eurostat mhux bħala pajjiż iżda bħala reġjun. Għalhekk trid tittieħed in konsiderazzjoni l-istatistika  tas-snin 2000, 2001 u 2002 u minn dawn, is-sena 2000 kienet sena fejn il-GDP tagħna kien 79% of the EU average, għax kienet saret xi revision fl-aħħar sena u ġie revised kollox ‘il fuq.  

Issa l-eurostat qed tibbaża ruħha fuq din l-aħħar statistika, imma aħna qegħdin ngħidu li  hija għarukaża li l-eurostat iddum tliet snin biex toħroġ l-istatistika meta llum ninsabu fl-2005 u għadna qed niddependu fuq l-istatistika ta’ l-2002. Apparti dan, qed ngħidu wkoll li jekk fiżikament qed ngħixu f’sitwazzjoni ta’ objective one għaliex nafu li fl-2003 l-ekonomija Maltija marret agħar mill-2002, wieħed ma jistax jiġi eliminat minn objective one minħabba li l-istatistika hija antika, argument li nħoss li qiegħed jinftiehem tajjeb.  Issa  hawnhekk nagħmel parentesi żgħira, Mr Chairman.  

Veru li l-kunsill tal-ministri  huwa importanti ferm fit-teħid tad-deċiżjonijiet, pero` id-deċiżjoni finali trid tittieħed ukoll mill-Parlament Ewropew.  Huwa importanti li aħna nagħmlu kuntatt personali ma’ nies li huma influwenti fil-Parlament Ewropew stess u jekk dawn min-naħa tagħhom iwasslu l-messaġġ lill-gvernijiet tagħhom, dan għandu jgħin biex il-concern ta’ Malta jinftiehem iktar – ultimately ma naħsibx li hemm xi kampanja kontra Malta, imma sempliċement li s-sitwazzjoni hija dik – u allura wieħed irid jissensibilizza lin-nies għaliex meta tispjega dan kollu  huma jgħidu li dan mhux fair fuq Malta.  

Tajjeb ukoll li ngħidu  li hemm min qed jiġi affettwat bil-maqlub - għax ma rridux naraw il-biċċa tagħna biss imma rridu naraw ta’ ħaddieħor ukoll – fis-sens li jekk toħroġ u tintuża l-istatistika ta’ l-2003, insibu li kemm il-Greċja kif ukoll is-Slovenja ma jibqgħux jaqgħu taħt objective one.  Sas-sena 2002 it-tnejn li huma jaqgħu taħt objective one, imma jekk wieħed juża l-istatistika ta' l-2003 kemm il-Greċja u s-Slovenja jisparaw ‘il fuq.  Certament dawn m’għandhomx interess li tintuża l-istatistika ta’ l-2003 u allura hemm din il-kumplikazzjoni wkoll. Issa t-tieni mistoqsija tiegħek kienet dwar jekk hemmx xi preċedent, Mr Chairman. 

Iva, jien informat li meta kienet ġiet biex tittieħed deċiżjoni fuq il-financial perspectives li qegħdin nużaw bħalissa, jidher li permezz ta' deċiżjoni meħuda f’Berlin f’Marzu ta’ l-1999 nistgħu ngħidu li hemm preċedent fil-każ ta’ reġjun Taljan - I stand to be corrected jekk kienx Calabria jew Sardegna, imma naħseb li kien is-Sardegna - li fil-fatt kien ħareġ minn objective one imma l-GDP figures tiegħu kienu in decline,  kif qegħdin tagħna, u kien jerġa’ jidħol taħt objective one kieku ħarġu l-aħħar statistika li kellhom.  Fil-fatt dan ir-reġjun kien ingħata objective one status xorta waħda – għalhekk huwa importanti dan il-punt tal-preċedent – u ċertament kollu għandu jsaħħaħ il-każ ta’ Malta.  

Rigward l-assessment ta’ Hübner, il-ġimgħa l-oħra jien kont preżenti għall-hearing fuq regional policy u għamilt din il-mistoqsija point blank lil Hübner.  B’ċertu sodisfazzjon irrid ngħid li lanqas biss kont għadni spiċċajt l-intervent tiegħi li ma bdietx tmejjel rasha, fis-sens ta’ kienet taf biex kont ħiereġ, jekk naqgħux taħt objective one jew le.  Għalkemm ir-risposta tagħha ma kkonvinċietni bl-ebda mod - għaliex qalet li ma kenitx taf kif se taqbad twieġeb u  għalija din ma kienet risposta xejn - almenu ħassejtni ftit konfortat bil-fatt li qabel ma jien spiċċajt l-intervent tiegħi, kienet diġa` taf fuqxiex se nitkellem.  Jiġifieri kemm jista’ ikun, meta kull wieħed u waħda minna nkunu qegħdin nitkellmu ma’ dak u ma’ l-ieħor - għax kollha għandna l-kuntatti tagħna - irridu ngħaddu dan il-messaġġ għaliex il-mument li inti tissensibilizza lin-nies b’din il-kwestjoni, is-soluzzjoni toħroġ waħedha.  

Fuq il-punt li għamel l-Onor. Bartolo rigward island status, jien naħseb li għall-mument il-kwestjoni tista’ tissolva waħedha f’dan is-sens.  Il-mument li pajjiż ikun f’objective one, dan jingħata the highest level of EU funding u allura kważi kważi jispiċċalu l-interess li jsib “skużi” oħrajn biex jieħu iktar flus, għaliex xorta waħda jkun qed jieħu l-ikbar ammont ta’ flus.  Kwestjonijiet  ta’ island status u affarijiet bħal dawn  isiru iktar relevanti jekk pajjiż ma jibqax klassifikat taħt objective one.  Imma once li qiegħed taħt objective one, allura you’ll be getting the highest amount of funding available. 

Din tagħmel differenza u jien għalhekk li qabel semmejt is-ceiling li minn 75% jitla’ b’10% oħra, imma forsi dawn m'humiex affarijiet ta’ barra minn hawn u għalhekk wieħed għandu jikkonċentra fuq il-kwestjoni ta’ objective one,  imbagħad ħalli ninkwetaw fuq din il-kwestjoni wara l-2013.  Ovvjament iż-żmien ta' meta se tittieħed id-deċiżjoni jekk aħna naqgħux taħt objective one jew le huwa kruċjali.  Kważi kważi jekk Malta – u hawn il-kunsens tagħna huwa meħtieġ għaliex din deċiżjoni li trid l-unanimita` - sempliċement ma tagħmel xejn ħlief tkaxkar saqajha, allura wieħed jista’ faċilment joqgħod jistenna sa Jannar tas-sena d-dieħla meta joħorġu r-regional statistics ta’ l-2003.   (Interruzzjonijiet) 

Jien ngħid - u nimmaġina li l-gvern  qiegħed on the same wavelength - li Malta m’għandha l-ebda interess li żżomm  milli tittieħed deċiżjoni, jekk ikun hemm bżonn anke  f’Ġunju ta’ din is-sena, basta li l-unika issue li għandna aħna tittieħed into consideration.  Jiġifieri jekk isir magħna bħalma sar f'dak il-preċedent li semmejna, id-deċizjoni tista’ tinqata’ anke f’Ġunju ta’ din is-sena.  Fuq il-kwestjoni ta' meta, huwa minnu li l-kummissjoni qiegħda tagħfas ħafna biex tittieħed f’Ġunju, pero` huwa minnu wkoll li dan ix-xenarju huwa pjuttost ottimist għaliex id-diverġenzi għadhom kbar ħafna.  

Huwa importanti  li ngħidu li jekk jinqabeż Ġunju – sa Ġunju nkunu għadna taħt il-presidenza tal-Lussemburgu, li biex ngħidu hekk huwa meqjus bħala an objective presidency - nidħlu fit-terminu tal-presidenza tar-Renju Unit, fejn diġa` hija meħuda bħala foregone conclusion li taħt l-Ingliżi żgur li ma jkunx hemm qbil fuq il-financial perspectives, l-aktar minħabba l-kwestjoni tal-British rebate. Jiġifieri awtomatikament jekk ma niftehmux sa Ġunju li ġej, kważi kważi nistgħu nibdew nitkellmu dwar is-sena d-dieħla, li allura toħloq kumplikazzjonijiet oħra minħabba li mbagħad il-proċess leġislattiv jaqa’ lura ħafna.  

Imma  the timing and the content are closely linked għax mill-informazzjoni li għandi, l-istatistika tagħna tinżel għal 74.8% jekk tieħu kont ta’ l-2003, jiġifieri litteralment nidħlu bi żbrixx f’objective one.  (Interruzzjonijiet) Jekk imbagħad  tilħaq toħroġ l-istatistika ta’ l-2004, żgur li għandna nidħlu taħt objective one u allura hawnhekk nibda ngħid li mhux ta’ b’xejn kellna performance ekonomika ħażina f’dawn l-aħħar snin!

  THE CHAIRMAN:  Kull deni ħudu b’ġid!

  DR. SIMON BUSUTTIL: Naħseb li minn din is-sena stess, il-performance ekonomika tagħna tista’ terġa’ tibda tirpilja sakemm inkunu taħt objective one. Fil-fatt inkunux żbrixx jew le huwa immaterjali għaliex id-deċiżjoni ta’ objective one tibqa' għal seba’ snin u dak huwa l-punt kollu. Ma ninsewx li mhux fuq sena waħda qed niġġieldu hawnhekk, imma qed niġġieldu fuq seba’ snin.
  THE CHAIRMAN:   L-Onor. Brincat.

  ONOR. LEO BRINCAT:   Għadni ġej mill-konferenza dwar l-immigrazzjoni u nista’ ngħid li kont f'working group dwar l-aspett tas-sigurta’ – ngħid għalija kienu iktar interessanti l-working groups mill-plenarja -  u kemm Martin Scicluna kif ukoll diversi kelliema oħra qajmu l-punt li, għalkemm qed niffukaw  fuq detenzjoni, armata, pulizija, human rights, eċċ., forsi m’aħniex nirrikonoxxu l-fatt - jiġifieri kulħadd u mhux il-gvern biss - li this is a foreign policy challenge,  apparti minn affarijiet oħra u allura min-naħa tagħna din  titlob ukoll xi forma ta’ diplomatic response.

Mhux qed ngħid fis-sens neċessarjament ta’ politika ta’ rikatt, imma kien hemm il-feeling ġenerali li għandna nimmobilitaw ir-riżorsi kollha tagħna, kemm għal dak li huwa ministeru ta’ l-affarijiet barranin u kif ukoll dawk li huma istituzzjonijiet Ewropej u saret riferenza ukoll għalikom bħala MEPs.  Jien naf li xi individwi fostkom fuq bażi unilaterali qajjimtu dan il-punt, imma s-suġġeriment tiegħi jikkonċerna l-MEPs kollha u mhux biss lilkom it-tnejn li qegħdin preżenti hawnhekk.  Tistax issir xi ħaġa kollettivament biex ikun hemm iktar forza,  għas-saħħa ta’ l-argument, bħala lobby group fil-Parlament Ewropew? 

Fis-sitwazzjoni li qegħdin fiha, qed nitkellmu wisq fuq l-effetti u forsi anke qed nippruvaw nimminizzaw il-konsegwenzi ta’ din il-problema u globalment m’aħniex nippruvaw counteracting il-problema jew il-pressures jew in-nuqqas ta’ koperazzjoni li qed insibu - mhux qed nagħti tort lilkom imma qed ngħid bħala pajjiż -  kemm mal-pajjiżi tan-naħa ta’ fuq ta' l-Ewropa li magħhom qegħdin fl-Unjoni Ewropea għal dak li huwa burden-sharing u anke l-bżonn li jkun hemm front komuni man-neighbours tagħna fis-south - qed nitkellem għall-Maghreb countries - li diġa` laħqu ftehim adegwat ma’ ċerti pajjiżi oħrajn ta’ l-Unjoni. 

Dan huwa biss suġġeriment, jiġifieri lanqas qed nitlob xi commitment at this stage għaliex mhux fair norbot lilkom it-tnejn fl-assenza tat-tliet MEPs l-oħra, imma naħseb li huwa punt li tajjeb jitqanqal once li ġie mqajjem b'ċerta insistenza fil-working group li kont fih jien illejla.

  DR. SIMON BUSUTTIL:  Ħa nagħti reazzjoni ta' malajr malajr u nibda b’xi ħaġa negattiva. Sfortunatament minħabba li qegħdin ħames MEPs biss m'għandniex rappreżentant fil-justice and home affairs committee, fejn tiġi diskussa din il-kwestjoni ta’ l-immigrazzjoni irregolari.  Meta darba kien hemm issue li kont naf biha minn qabel fuq din il-kwestjoni, kont bgħatt l-assistenta tiegħi tkoprih.  Hawnhekk tkompli turi l-limitazzjoni tagħna u hawn fejn wieħed jittama li jkollna s-sitt siġġu, għax dan eventwalment jagħmel differenza għaliex almenu jkollna persuna oħra li għallinqas tkopri żewġ kumitati oħra.  Diġa` semmejna li kemm is-social affairs committee kif ukoll il-justice and home affairs committee, huma kumitati kruċjali għalina iżda sfortunatament ma nistgħux inkopruhom.

Fuq nota aktar pożittiva u nagħlaq b'din, diġa` jidher li ħadna stand komuni.  Fil-fatt kemm jien kif ukoll Louis Grech tkellimna fuq din il-kwestjoni fil-plenarja.  Mingħajr ma konna nafu, we were exactly on the same wavelength fil-messaġġ li wassalna, b’mod partikolari li l-burden-sharing għandu jkun tassew burden-sharing u li l-Unjoni Ewropea għandha tpoġġi flusha fejn hemm il-problemi u tgħinna b’mod aktar attiv. Pero` jien naqbel li jkun hemm front iktar viżibbilment magħqud u forsi jekk minn din il-konferenza toħroġ politika nazzjonali koerenti li dwarha jkun hemm front komuni, wieħed jittama li nistgħu naslu għal hekk.  Ikun ferm iktar faċli li anke aħna bħala MEPs nagħmlu dan il-front komuni.  Pero` anke mingħajr ma nagħmlu dan il-front komuni, diġa` qed nitkellmu bl-istess lingwaġġ u dak huwa diġa` pass tajjeb. 

Jiena m’għandix reputazzjoni li jien kritiku fil-konfront ta’ l-Unjoni Ewropea, pero` fuq din ta’ l-għajnuna nikkritikaha bil-qawwi għaliex bla dubju ta’ xejn jiena naħseb li l-Unjoni għandha tgħinna ħafna iktar milli qiegħda tagħmel bħalissa. To be fair, naħseb li qed tagħmel hekk għaliex m'għadhiex sensibilizzata biżżejjed.  Irridu napprezzaw ukoll li Malta m’hijiex priorita` għall-pajjiżi l-oħra, imma jekk aħna nissensibilizzawhom dwar din il-problema forsi jistgħu jagħtu għajnuna iktar konkreta.

  THE CHAIRMAN:  Hija ħasra li sar il-ħin għax it is a pleasure having you here. Waqt li kien qed jitkellem Dr. Busuttil, mhux b’sinjal ta’ dispett lejh ovvjament, konna qegħdin nitkellmu jien u l-Onor. Bartolo - u m’għandix dubju li l-Onor. Brincat jaqbel ukoll ma’ dan – dwar kemm minn din il-laqgħa ħarġet l-importanza  li jkollna skambju regolari ma’ l-MEPs għax tgħallimna ħafna mingħandkom. L-informazzjoni li tajtuna hija utli ħafna u allura din il-laqgħa wriet dan aktar minn qatt qabel - u hawnhekk se ngħidha pubblika - kemm huwa vitali li l-Parlament tagħna jagħmel użu mid-dritt li għandu li jinnomina rappreżentant tiegħu fil-Parlament Ewropew.  

Kif intom tafu, kull parlament nazzjonali tal-25 pajjiż membru msieħba fl-Unjoni Ewropea għandu dritt jużufruwixxi minn rappreżentant fil-Parlament Ewropew. Hemm uffiċċju lest għar-rappreżentant Malti, pero` dan għadu vojt u bħalna hemm  Spanja, l-Islovakkja u Ċipru.  Hawnhekk nagħmel appell biex il-Parlament tagħna jagħmel użu minn din il-faċilita` u jkollu rappreżentat Malti li  jkun imħallas mill-Parlament Malti. Dan żgur jgħinna biex ikollna liaison ferm aħjar u iktar effettiv ma’ l-MEPs tagħna għaliex tajjeb li jkollna din il-widna ta’ xulxin, kif intom issa wrejtuna proprju llejla. Xtaqt ukoll hawnhekk nitlob l-għajnuna tagħkom. 

Riċentement jien iltqajt ma' Elmar Brok, iċ-chairman tal-foreign affairs committee tal-Parlament Ewropew  u esprimejt ix-xewqa tiegħi li dan il-kumitat iżur il-foreign affairs committee tal-Parlament Ewropew, xi ħaġa li Brok mill-ewwel qabel magħha.  Ovvjament il-problema hi li l-budget ta’ dan il-Parlament huwa limitatissimu u forsi tistgħu tgħinuna intom l-MEPs through your good offices. Din hi ħaġa li ssuġġerixxa Elmar Brok stess għax safejn jaf hu, hemm mod kif il-Parlament Ewropew ikun jista’ jiffinanzja żjara bħal din. Forsi tgħinuna ftit tramite r-rappreżentanti tagħkom ma’ l-uffiċċju tas-segreterija tagħna, biex din iż-żjara ssir għaliex naħseb li nitgħallmu ħafna. Jien ikolli nagħlaq hawn għaliex sar il-ħin, pero` sinċerament grazzi u prosit tax-xogħol tagħkom.  

Bħala formalita`, qabel nagħlaq nixtieq ninforma lill-kumitat li l-laqgħa li jmiss se tkun nhar l-Erbgħa filgħaxija.  Veru li on short notice,  pero’ l-ġimgħa d-dieħla se tkun l-aħħar ġurnata hawn Malta ta’ Dietrich Kappeler,  l-ewwel president tal-Mediterranean Academy for Diplomatic Studies ta’ l-Universita` ta’ Malta u allura ħtaft l-okkażjoni u tlabtu jagħtina preżentazzjoni, xi ħaġa li huwa aċċetta li jagħmel.

   Onor. Evarist Bartolo:  Xtaqt nagħmel punt żgħir, Mr Chairman. Naħseb ikun tajjeb li jkollna il-contact details ta’ l-MEPs biex inkunu nistgħu nikkuntattjawhom meta nkunu fi Brussell fuq xogħol parlamentari.

   The Chairman:  Naqbel mal-punt li għamel Onor Bartolo.  Naħseb ikun utli jekk l-e-mail addresses tal-MEPs jiġu ċċirkolati lill-membri tal-kumitat.

Il-Kumitat huwa aġġornat.

Fid-9.00 p.m. il-Kumitat ġie aġġornat għal nhar l-Erbgħa, 9 ta’ Frar fis-7.15 p.m.  

